
Pagpapabakuna: Bakit Kailangang Magpabakuna Laban sa COVID-19 

Bakit ko kailangan ang bakuna para sa COVID-19?  

Lubhang mababawasan ng bakuna para sa COVID-19 ang posibilidad na magkaroon ka 

ng COVID-19 at sisiguraduhin nito na kung magkakaroon ka ng virus, magkakaroon ka 

lamang ng banayad o walang anumang sintomas. 

Hindi pa namin alam kung bakit nagkakaroon ng malubhang sakit o namamatay ang 

ilang malusog na tao mula sa COVID-19, habang ang ibang taong may COVID-19 ay 

nagkakaroon ng banayad na sakit lamang. Walang paraan para malaman kung paano 

makakaapekto sa iyo ang COVID-19. Kapag nabakunahan ka, bubuo ang iyong katawan 

ng immunity sa virus kaya mas mababa ang posibilidad na magkasakit ka. 

Patuloy na nagsasagawa ang mga eksperto ng higit pang pag-aaral tungkol sa epekto 

ng bakuna para sa COVID-19 sa kalubhaan ng sakit mula sa COVID-19, pati na rin sa 

kakayahan nitong pigilan ang pagkalat ng virus na nagiging sanhi ng COVID-19. 

Magiging kailangan ba ang bakuna para sa COVID-19 para sa lahat ng mga taga-

Virginia? Mapaparusahan ba kami kung magpapasiya kaming huwag magpabakuna? 

Hindi iniuutos ang bakuna para sa mga taga-Virginia at walang legal na parusa para sa 

pagtanggi nito, ngunit hinihikayat namin kayong kunin ito kapag mayroon na nito. 

Kapag sapat na ang dami ng taong nabakunahan laban sa COVID-19, maaari na nating 

ipagpatuloy ang higit pa sa mga pang-araw-araw na gawain na nagagawa natin bago 

ang pandemya ng COVID-19. 

Magkakaroon ba ako ng COVID-19 dahil sa bakuna? 

Hindi. Ang bakuna ay hindi magbibigay sa iyo ng COVID-19 dahil ang hindi ginawa ang 

bakuna mula sa live na virus. Tinuturuan lamang ng bakuna ang iyong katawan na 

bumuo ng isang protina na lumalaban sa virus. Gayunman, maaaring umabot nang ilang 

linggo para bumuo ang katawan ng immunity pagkatapos ng anumang bakuna, kaya 

posibleng makakuha ng COVID-19 mula sa ibang tao bago lamang o mismong 

pagkatapos mabakunahan, habang binubuo pa ang iyong immunity. 

Minsan ay maaaring magkaroon ng pananakit sa bahaging tinurukan, lagnat, sakit ng 

ulo o pagod bilang tugon ng iyong immune system sa bakuna. Normal ito at dapat 

mawala pagkatapos ng ilang araw. 



Masusuri ba akong bilang positibo para sa COVID-19 sa mga pagsusuri para sa virus 

dahil sa bakuna? 

Hindi. Ang mga bakunang kasalukuyang ginagawa sa Estados Unidos ay hindi magiging 

sanhi para masuri ka bilang positibo sa mga COVID-19 PCR at antigen na pagsusuri. 

Ang ganitong uri ng mga pagsusuri ay naghahanap ng aktibong impeksiyon na may 

virus na nagdudulot ng COVID-19. 

Pagkatapos ng pagpapabakuna, maaaring masuri ka bilang positibo sa isang pagsusuri 

para sa antibody sa COVID-19. Nagpapakita ang ganitong uri ng pagsusuri ng 

nakaraang pagkalantad ng iyong immune system sa virus na nagdudulot ng COVID-19, 

at hindi ng kasalukuyang impeksiyon. Nag-aaral pa kami tungkol sa kung paano 

maiimpluwensyahan ng bakuna para sa COVID-19 ang interpretasyon ng mga resulta ng 

pagsusuri para sa antibody. 

Kung kukunin ko ang bakuna para sa COVID-19, mapoprotektahan ba nito ang aking 

pamilya at mga kaibigan?  

Bagaman makakatulong ang bakuna para maiwasang magkasakit ka mula sa COVID-19, 

hindi pa sigurado ang mga siyentipiko kung maaari pa rin maihawa ng isang taong 

nabakunahan ang virus sa ibang tao. Nangangahulugan ito na mahalaga para sa lahat 

na makakuha ng bakuna at magpatuloy na magsuot ng mga mask at sumunod sa mga 

rekomendasyon sa pagpapanatili ng pisikal na distansya sa ibang tao. 

Ano ang dapat kong asahan sa aking pagbisita para sa bakuna para sa COVID-19? 

Kapag nabakunahan ka para sa COVID-19, bibigyan ka ng isang card na naglalaman ng 

pangalan ng tagagawa ng bakuna, lot number ng bakuna, petsa at lokasyon kung saan 

ka nagpabakuna. 

Dapat ka ring makatanggap ng fact sheet na may impormasyong partikular sa bakunang 

natanggap mo. 

Lahat ng taong tumatanggap ng bakuna para sa COVID-19 ay dapat na subaybayan sa 

site para sa partikular na panahon, pagkatapos matanggap ang bakuna. 

Huwag kalimutang tanungin ang iyong provider ng pangangalagang pangkalusugan 

kung paano magrehistro para sa v-safe. Nagbibigay-daan sa iyo ang v-safe na gamitin 

ang iyong smartphone upang sabihin sa CDC ang tungkol sa anumang side effect (hindi 

kanais-nais na epekto) pagkatapos makakuha ng bakuna para sa COVID-19. 

Makakakuha ka rin ng mga paalala kung kailangan mo ng pangalawang dosis ng 

bakuna. 

https://www.cdc.gov/coronavirus/2019-ncov/vaccines/safety/vsafe.html


Ano ang herd immunity? 

Ang herd immunity ay isang uri ng hindi direktang proteksyon mula sa isang 

nakahahawang sakit na nangyayari kapag ang karamihan ng isang populasyon ay 

naging immune sa impeksiyon, sa pamamagitan man ng bakuna o nakaraang 

impeksiyon. Kapag nakamit ang herd immunity, mas malamang na hindi kakalat ang 

nakakahawang sakit. Ang mga hindi nagpabakuna ay mapoprotektahan pa rin dahil 

protektado ang populasyon kung saan sila nakatira. Ito ay lalong mahalaga para sa mga 

taong may ilang medikal na kondisyon na maaaring hindi makakatanggap ng bakuna. 

Gumagana lamang ang herd immunity sa mga napakalaking grupo -- libo-libong tao -- 

dahil pinipigilan nito ang virus mula sa paghahanap ng mga bagong host sa loob ng 

populasyon. Ang isang maliit na grupo, tulad ng isang pamilya o paaralan, ay hindi 

maaaring magkaroon ng herd immunity dahil napakarami pang ibang tao sa komunidad 

na maaaring magpakalat ng virus. Iyon ang dahilan kung bakit maaari lamang 

magkaroon ng herd immunity ang isang bansa kapag nabakunahan ang karamihan sa 

populasyon. 

Gaano katagal magbibigay ng proteksyon ang bakuna? 

Sa COVID-19 at maraming iba pang sakit, kung nagkasakit ka, bumubuo ang iyong 

katawan ng mga antibody na pinapanatili kang ligtas mula sa pagkakasakit dahil sa 

parehong virus - sa loob ng matagal-tagal na panahon. Tinatawag itong "likas na 

immunity" Ang bakuna ay nagbibigay sa iyo ng parehong uri ng likas na immunity - sa 

loob ng matagal-tagal na panahon. Kung gaano karaming immunity at gaano katagal 

ito ay depende sa sakit at sa tao. Halimbawa, karamihan sa mga tao na may tigdas sa 

pagkabata -- o na nakakuha ng bakuna -- ay may immunity habambuhay. Magkatulad 

ang COVID-19 at ang bakuna para sa COVID-19. Gayunpaman, hindi natin alam kung 

gaano katagal magtatagal ang immunity. 

Kapag nawala na ang immunity, kakailanganin mo ng isa pang dosis ng bakuna para sa 

COVID-19. Sa ilang ibang uri ng bakuna, ang pangalawang pagturok o "booster" ay 

nagbibigay ng immunity para sa isang mas mahabang panahon kaysa sa unang dosis. 

Sa iba, tulad ng bakuna para sa flu (trangkaso), kailangan mong kunin ang bakuna kada 

taon. 

Kung nagkaroon na ang isang tao ng COVID-19, kailangan pa rin ba siyang mabakunahan? 

Oo, anuman ang kasaysayan (mayroon o walang sintomas), dapat silang tumanggap ng 

bakuna. Sa klinikal na pagsubok, may mga pasyente na may ebidensya ng nakaraang 

impeksiyon sa serum (isa sa mga bahagi ng dugo).   Ang mga pasyente ay dapat tapos 



na sa panahon ng pagbubukod at tapos na ang aktibong yugto ng impeksiyon kapag 

sila ay kumuha ng bakuna. 

Ang isang eksepsyon para sa bakuna ay maaaring para sa mga taong nagkaroon ng 

COVID-19 ngunit hindi pa rin ganap na gumaling at nakakaranas pa rin ng 

pangmatagalang epekto. Kung nakakaranas ka pa rin ng mga pangmatagalang epekto 

pagkatapos ng COVID-19, dapat mong talakayin ang pagpapabakuna para sa COVID-19 

sa iyong provider ng pangangalagang pangkalusugan.  

Bagama't walang inirerekomendang pinakamaikling oras sa pagitan ng impeksiyon at 

pagbabakuna, ipinapahiwatig ng kasalukuyang ebidensya na ang muling pagkakaroon 

ng impeksiyon ay hindi pangkaraniwan sa loob ng 90 araw pagkatapos ng unang 

impeksiyon. Kaya, maaaring hintayin ng mga taong may dokumentadong COVID-19 sa 

nakaraang 90 araw na kunin ang bakuna hanggang sa katapusan ng panahong ito, kung 

nais nila. 

 

Saan ko malalaman ang higit pa tungkol sa mga bakuna para sa COVID-19? 

Maraming impormasyon tungkol sa paksang ito ang Centers for Disease Control and 

Prevention (CDC). Para matuto nang higit pa: 

1.  

• Mga Madalas Itanong tungkol sa Pagpapabakuna para sa COVID-19 

• Mga Bakuna 

• Mga Benepisyo ng Pagkuha ng Bakuna para sa COVID-19 

• Pag-unawa sa Kung Paano Gumagana ang Mga Bakuna para sa COVID-19 

• Paano Gumagawa ang CDC ng mga Rekomendasyon Tungkol sa Bakuna para 

sa COVID-19 

• 8 Bagay na Dapat Malaman Tungkol sa Pagpaplano ng Bakuna 

• Pagbuwag sa Mga Haka-haka at Maling Paniniwala Tungkol sa Pagbabakuna 

para sa COVID-19 

Para sa pinakabagong impormasyon tungkol sa pagpapabakuna para sa COVID-19 sa 

Virginia, mag-click dito.  

Pagpapabakuna: Pagbuo + Kaligtasan 

Ligtas ba ang bakuna para sa COVID-19? 

Oo. Ang bakuna para sa COVID-19 ay binuo at sinubok sa parehong paraan tulad ng bawat iba 

pang bakuna na ginagamit sa Estados Unidos. Tulad ng lahat ng bakuna, dumaan ang bakuna 

https://www.cdc.gov/coronavirus/2019-ncov/hcp/duration-isolation.html
https://www.cdc.gov/coronavirus/2019-ncov/vaccines/faq.html
https://www.cdc.gov/coronavirus/2019-ncov/vaccines/index.html
https://www.cdc.gov/coronavirus/2019-ncov/vaccines/about-vaccines/vaccine-benefits.html
https://www.cdc.gov/coronavirus/2019-ncov/vaccines/about-vaccines/how-they-work.html
https://www.cdc.gov/coronavirus/2019-ncov/vaccines/recommendations-process.html
https://www.cdc.gov/coronavirus/2019-ncov/vaccines/recommendations-process.html
https://www.cdc.gov/coronavirus/2019-ncov/vaccines/8-things.html
https://www.cdc.gov/coronavirus/2019-ncov/vaccines/about-vaccines/vaccine-myths.html
https://www.cdc.gov/coronavirus/2019-ncov/vaccines/about-vaccines/vaccine-myths.html
http://www.vdh.virginia.gov/covid-19-vaccine


para sa COVID-19 sa isang maingat na proseso ng pagsubok na may ilang yugto. Para sa bawat 

bakuna sa Estados Unidos (kabilang ang COVID-19), nagsisimula ang mga pagsubok sa Yugto 1 

at 2, kung saan binabakunahan at pagkatapos ay sinusubaybayan ang maliliit na grupo ng tao. 

Sa Yugto 3, libo-libong tao ang binabakunahan upang siguraduhin na ang bakuna ay ligtas at 

epektibo para sa lahat ng uri ng tao. Pagkatapos bigyan ng awtorisasyon o aprubahan ang 

bakuna, pumapasok ito sa Yugto 4, kung saan pinag-aaralan ang mga pangmatagalang epekto. 

Ang mga pagsubok na ito, na kinabibilangan ng mga tao na mataas ang panganib para sa 

COVID-19, ay makakatulong upang matukoy ang anumang karaniwang side effect o iba pang 

problema sa kaligtasan at upang linawin kung gaano katagal ang proteksyon pagkatapos ng 

bakuna. 

Ilang tao ang kasama sa pag-aaral na nagpapatunay na ligtas ang bakuna? Kabilang ba dito ang 

lahat ng kasarian, lahi, edad, atbp.? 

Lahat ng pagsubok sa bakuna sa Yugto 3 ay may hindi bababa sa 30,000 kalahok at 

kinabilangan ng mga tao mula sa iba't ibang lahi, etnisidad, grupo ng edad, at kasarian. Iniulat 

ng Pfizer-BioNTech at Moderna, ang mga kompanyang kasalukuyang nagbibigay ng bakuna 

para sa COVID-19 sa Estados Unidos, na ang hindi bababa sa 30% ng kanilang mga kalahok ay 

Lahing Itim, Hispanic, Asyano o Katutubong Amerikano. 

Paano natin malalaman na gagana ang bakuna para sa COVID-19? 

Ang pagiging epektibo ng isang bakuna (kung gaano kahusay ito gumagana) ay 

tinutukoy sa pamamagitan ng isang klinikal na pagsubok kung saan kinukumpara ang 

proporsiyon (fraction) ng mga taong nakakuha ng bakuna (grupo ng bakuna) at 

nagkaroon ng impeksiyon ng COVID-19, sa proporsiyon ng mga taong hindi nakakuha 

ng bakuna (control group) at nagkaroon ng impeksiyon na COVID-19. Kung higit na 

mas kaunti ang nagkasakit sa grupo ng bakuna kumpara sa control group, ang bakuna 

ay tinutukoy bilang epektibo. 

Upang ipakita ang pagiging epektibo, tinitingnan rin ng isang pagsubok sa bakuna ang 

maraming salik, kabilang ang edad, lahi at etnisidad, kasarian, antas ng pagkalantad sa 

COVID-19, at iba pang salik sa panganib. Halimbawa, ang mga nagtatrabaho sa 

pangangalagang pangkalusugan ay mas malamang na malantad sa virus at sa 

napakarami nito. Ang mga taong may mga pangmatagalang sakit tulad ng diyabetis o 

hika ay maaaring mas maliit ang posibilidad na malantad sa virus, ngunit mas malamang 

na magkaroon sila ng malubhang sakit kung makuha nila ito. 

Ano ang mRNA, at paano ito gumagana upang magbigay ng proteksyon? 

Ang ibig sabihin ng mRNA ay messenger ribonucleic acid. Hindi pumapasok ang mRNA sa 

nucleus ng iyong mga cell, at hindi ito naglalagay ng mga germ sa iyong katawan. Sa halip, 

itinuturo nito sa iyong mga cell na gumawa ng protina na nagpapasimula ng tugon ng iyong 

immune system. Gumagawa ang tugon ng immune system na iyon ng mga antibody na 



tumutulong sa iyo na hindi magkaroon ng impeksiyon kapag pumasok ang virus sa iyong 

katawan. Tulad ng iba pang uri ng bakuna, hindi binabago ng mga bakunang gumagamit ng 

mRNA ang iyong DNA o at hindi ito nagsasanhi ng anumang permanenteng pagbabago ng 

henetikong materyal ng iyong katawan.    

Binuo ang bakuna para COVID-19 nang mas mabilis kaysa sa karamihan ng iba pang bakuna. 

Paano ko malalaman na ligtas at epektibo ang mga ito? 

Naghahanda na ang mga pampublikong opisyal ng kalusugan para sa bakunang ito 

bago pa unang natuklasan ang virus noong 2019. Nagturo sa atin ang dalawang 

nakaraang coronavirus, ang SARS na lumitaw sa China noong 2002 at MERS na lumitaw 

sa Gitnang Silangan noong 2012, ng maraming bagay tungkol sa pagbuo ng isang ligtas 

at epektibong bakuna para sa isang coronavirus. Ang bakuna para sa COVID-19 ay 

ginawa nang mas mabilis kaysa sa iba pang bakuna, ngunit sinunod ng mga iyon ang 

parehong proseso na katulad ng sa iba pang bakuna, kabilang ang pag-aaral ng libo-

libong kalahok na may iba't ibang edad, lahi at etnisidad. 

Mahigpit na kinokontrol ng FDA ang pagbuo ng mga bakuna sa Estados Unidos. 

Pagkatapos pahintulutan o aprubahan ng FDA ang bakuna, magpapasiya ang isang 

hiwalay na komite sa pagpapabakuna sa Centers for Disease Control and Prevention 

(CDC) kung irerekomenda ba ito at para kanino ito. Sa lahat ng yugto ng proseso, ang 

pinakamahalagang salik ay kaligtasan. Dapat matugunan ng mga bakuna ang mga 

pinakamataas na pamantayan ng kaligtasan at magkaroon ng pinakakaunting side 

effect, dahil ibinibigay ang mga ito sa malulusog na tao upang maiwasan ang sakit. At 

sa katunayan, ang Estados Unidos ay kasalukuyang mayroon ng mga pinakaligtas at 

pinakaepektibong bakuna sa kasaysayan nito. 

Ang CDC, FDA at iba pang pederal na ahensya ay nakatuon sa pagtiyak ng kaligtasan ng 

mga bakuna. Kahit pagkatapos gawin at suriin ang bakuna at kahit na pinaniniwalaang 

ligtas at epektibo ito, dapat pa rin itong dumaan sa tatlong yugto ng mga pagsubok 

nang may libo-libong kalahok bago ito maaaring pahintulutan ng FDA para sa pang-

emergency na paggamit at bigyan ng lisensya. Patuloy na sinusubaybayan ng CDC at 

FDA ang kaligtasan ng mga bakuna pagkatapos ng pahintulot at pag-apruba upang 

matiyak na ligtas at epektibo ang mga ito sa pangmatagalang panahon. 

Nakikibahagi ang VDH sa layunin na tiyaking ligtas ang mga bakuna. Pangunahing 

priyoridad ng VDH ang kaligtasan ng Commonwealth at ng mga mamamayan nito. 

Malapit na nakikipagtulungan ang VDH sa CDC upang suriin ang lahat ng bakuna upang 

matiyak na ang mga rekomendasyon nito ay batay sa mapagkakatiwalaang agham. 

Ano ang EUA? Ang EUA ay isang "Emergency Use Authorization" (Pahintulot para sa 

Pang-emergency na Paggamit), isang prosesong nagpapahintulot sa isang kompanya 



ng gamot na mag-apply para sa paggamit ng isang bakuna para sa COVID-19 nang may 

limitadong data tungkol sa kahusayan, pagiging epektibo at kaligtasan. 

Nangangahulugan ito na ang bakuna ay maaaring maging available nang mas mabilis 

kumpara sa bilis ng karaniwang proseso ng pag-apruba at pagbibigay ng lisensya.  

Bago nito pahintulutan ang isang EUA, dapat pagpasiyahan ng FDA kung ang mga alam 

at posibleng benepisyo ng bakuna ay mas malaki kaysa sa mga panganib ng pagbibigay 

ng awtorisasyon (pagpapahintulot) sa paggamit nito bago pa ito mapag-aralan nang 

matagal. 

Nagbibigay ng mga EUA kapag sumang-ayon ang FDA na ang kasalukuyang sitwasyon 

ay lubos na mapanganib na wala nang oras para sa karaniwang pangmatagalang pag-

aaral. Gayunpaman, kahit sa oras ng emergency, dapat ipakita ng mga panandaliang 

pag-aaral at pagsubok na ang bakuna ay epektibo at ligtas hangga't maaari.  

Ang mga unang bakuna para sa COVID-19 ay pinahintulutan bilang mga EUA upang 

maipamahagi ang mga ito nang mabilis sa maraming tao hangga't maari. Kailangan pa 

ring makuha ng mga kompanya ng gamot ang regular na pag-apruba sa aplikasyon sa 

biyolohikal na lisensya (biological license application, BLA) pagkatapos nito upang 

patuloy na maibenta ang mga bakuna, ngunit kailangan ng pag-apruba ng BLA ang 

hanggang sa isang taon ng pag-aaral. 

Ano ang mga potensyal na side effect ng bakuna para sa COVID-19? Mayroon bang anumang 

pangmatagalang side effect? 

Dahil napakabago pa ng mga bakuna para sa COVID-19, hindi pa rin kumpleto ang 

impormasyon sa pangmatagalang side effect ng mga ito. 

Bagama't hindi pa namin alam ang lahat ng mga side effect ng bakuna para sa COVID-

19, ang ilang tao sa mga pagsubok ay nagkaroon ng pananakit o pangingirot sa braso 

kung saan tinurukan, pagkapagod, sakit ng ulo o iba pang pananakit ng katawan, at ang 

ilan ay nagkaroon ng lagnat nang ilang araw. Ang maikling kakulangan ng ginhawang 

ito ay ang epekto ng pagbuo ng immunity ng iyong katawan, at normal lamang ito. 

Hindi nangangahulugan ang kahirapang ito na nagkaroon ka ng COVID-19 dahil sa 

bakuna. Kahit na makaranas ka ng kahirapan pagkatapos ng unang dosis ng bakuna, 

napakahalagang matanggap mo pa rin ang pangalawang dosis makalipas ang ilang 

linggo para maging epektibo ang bakuna. 

Posible na ang isang tao ay nagkakaroon na ng impeksiyon sa COVID-19 kapag kumuha 

sila ng bakuna ngunit hindi nagpapakita ng mga sintomas ng COVID-19. Kung 



magkakaroon siya ng mga sintomas ng COVID-19 o masusuri siya bilang positibo dito, 

hindi ito nangangahulugan na nakuha niya ang COVID-19 mula sa bakuna. 

Dapat ko bang kunin ang bakuna para sa COVID-19 kung mayroon akong iba pang medikal na 

kondisyon? 

Kung mayroon kang isang umiiral na medikal na kalagayan, tulad ng diyabetis, hika o 

labis na katabaan, maaaring mas mataas ang panganib mong magkaroon ng 

malubhang sakit dahil sa COVID-19. Kapag mayroon nang bakuna para sa COVID-19, 

hinihikayat kang magpabakuna upang maprotektahan ang iyong sarili mula sa 

malubhang sakit dahil sa COVID-19.  

May mga espesyal na alalahanin ang tatlong partikular na grupo ng mga tao tungkol sa 

bakuna para sa COVID-19: 

• Ang mga taong may mahinang immune system dahil sa HIV o iba pang sakit o gamot ay 

maaaring tumanggap ng bakuna para sa COVID-19, ngunit dapat nilang malaman na 

limitado lamang ang available na data sa kaligtasan at maaari silang magkaroon ng mas 

mahinang tugon ng immune system sa bakuna. 

• Ang mga taong may ilang autoimmune na kondisyon ay maaari ding mabakunahan ngunit 

kailangan din nilang malaman na mayroong limitadong data sa kaligtasan para sa mga tao 

sa kanilang kategorya. 

• Ang mga taong may kasaysayan ng neurologic na sakit na Guillain-Barre syndrome o Bell's 

palsy ay maaaring tumanggap ng bakuna para sa COVID-19 ngunit kailangan silang 

masusubaybayan para sa muling pagkakaroon ng isa sa mga kondisyong iyon. 

Ang karagdagang impormasyon sa bakuna para sa COVID-19 para sa mga taong may 

mga ganitong kondisyon ay matatagpuan sa website ng CDC dito.   

Panghuli, kung nagkaroon ka ng isang malubhang rallergic na reaksyon sa anumang 

sangkap sa isang bakuna para sa COVID-19, inirerekomenda ng CDC na hindi mo dapat 

kunin ang partikular na bakunang iyon. Kung nagkaroon ka ng isang malubhang allergic 

na reaksyon sa nakaraan sa iba pang bakuna o tinuturok na gamot, dapat mong 

tanungin ang iyong doktor kung dapat ka bang kumuha ng bakuna para sa COVID-19. 

Tutulungan ka ng iyong doktor na magpasiya kung ligtas ba para sa iyo na 

magpabakuna. 

Ang karagdagang impormasyon sa mga allergic na reaksyon sa bakuna para sa COVID-

19 ay matatagpuan sa Mga Bakuna para sa COVID-19 at Mga Malubhang Allergic na 

Reaksyonhttps://www.cdc.gov/coronavirus/2019-ncov/vaccines/safety/allergic-

reaction.html sa website ng CDC. 

https://www.cdc.gov/vaccines/covid-19/info-by-product/clinical-considerations.html
https://www.cdc.gov/coronavirus/2019-ncov/vaccines/safety/allergic-reaction.html
https://www.cdc.gov/coronavirus/2019-ncov/vaccines/safety/allergic-reaction.html
https://www.cdc.gov/coronavirus/2019-ncov/vaccines/safety/allergic-reaction.html
https://www.cdc.gov/coronavirus/2019-ncov/vaccines/safety/allergic-reaction.html


Dapat ko bang kunin ang bakuna para sa COVID-19 kung kamakailan lang ay kumuha 

ako ng ibang bakuna? Ang pagsisimula ng serye ng bakuna para sa COVID-19 sa lalong 

madaling panahon na maging available ito ay isang mahalagang hakbang. Dahil sa 

kakulangan ng data sa kaligtasan at kahusayan ng mRNA na bakuna para sa COVID-19 

na ibinibigay kasabay ng iba pang bakuna, dapat ibigay ang bakuna nang walang 

kasabay, na may hindi bababa sa 14 na araw na pagitan bago o pagkatapos makakuha 

ng anumang iba pang bakuna. Kung ang mRNA na bakuna para sa COVID-19 ay hindi 

sinasadyang ibinigay sa loob ng 14 na araw bago o pagkatapos ng isa pang bakuna, 

hindi kailangang ulitin ang mga dosis para sa alinmang bakuna. 

Kung mayroon kang mga alalahanin tungkol sa pagbibigay ng bakuna sa loob ng 

magkalapit na panahon, dapat mong talakayin ang isyung ito sa iyong doktor o iba 

pang provider ng pangangalagang pangkalusugan.  

Ano ang alam namin tungkol sa malubhang allergic na reaksyon na nangyayari dahil sa 

bakuna para sa COVID-19? 

Mayroong mga bihirang ulat ng mga taong tumanggap ng bakuna para sa COVID-19 at 

nagkaroon ng matinding allergic na reaksyon, na kilala rin bilang anaphylaxis. Ang isang 

allergic na reaksyon ay itinuturing na malubha kung nangangailangan ito ng 

pagpapaospital, o ng paggamit ng isang Epipen (epinephrine) na iniksyon para sa 

paggamot. 

Kung kumuha ka ng bakuna para sa COVID-19 at sa tingin mo ay nagkakaroon ka 

ng malubhang allergic na reaksyon matapos umalis sa lugar para sa pagbabakuna, 

maghanap ng agarang pangangalagang medikal sa pamamagitan ng pagtawag sa 

911. 

Mayroon ding mga ulat tungkol sa mga agaran ngunit hindi malubhang allergic na 

reaksyon sa loob ng 4 na oras matapos makakuha ng bakuna tulad ng pagpapantal, 

pamamaga, at pagkahingal. 

Ang mga taong may agarang allergic na reaksyon—kahit hindi ito malubha—ay hindi 

dapat tumanggap ng pangalawang dosis ng kasalukuyang available na mRNA na 

bakuna para sa COVID-19. Maaari kang i-refer ng iyong doktor sa isang espesyalista sa 

mga allergy at immunology upang magbigay ng higit pang pangangalaga o payo. Kung 

nagkaroon ka ng agarang allergic na reaksyon—kahit hindi ito malubha—sa anumang 

sangkap sa isang mRNA na bakuna para sa COVID-19, hindi mo dapat kunin ang 

partikular na bakunang iyon. Kung nagkaroon ka ng agarang allergic na reaksyon—kahit 

na hindi ito malubha— sa iba pang bakuna o tinuturok na gamot, dapat mong tanungin 

ang iyong doktor kung dapat ka bang kumuha ng bakuna para sa COVID-19. 



Tutulungan ka ng iyong doktor na magpasiya kung ligtas ba para sa iyo na 

magpabakuna. 

Ang mga taong may kasaysayan ng allergic na reaksyon na hindi nauugnay sa bakuna o 

mga tinuturok gamot—tulad ng mga allergy sa pagkain, kaliskis (dander) ng alagang 

hayop, lason, pollen, o latex—ay maaari pa ring mabakunahan. Ang mga taong may 

kasaysayan ng mga allergy sa iniinom na gamot o kasaysayan sa pamilya ng malubhang 

allergic na reaksyon ay maaari ding mabakunahan. 

Kung nagkaroon ka ng isang allergic na reaksyon sa polyethylene glycol (PEG) o 

polysorbate, hindi ka dapat kumuha ng mRNA na bakuna para sa COVID-19. 

Panghuli, kung mayroon kang anumang alalahanin tungkol sa pagkuha ng bakuna para 

sa COVID-19, makipag-usap sa isang provider ng pangangalagang pangkalusugan. 

Para sa pinakabagong impormasyon, tingnan ang Mga Bakuna para sa COVID-19 at 

Mga Malubhang Allergic na Reaksyonhttps://www.cdc.gov/coronavirus/2019-

ncov/vaccines/safety/allergic-reaction.html sa web site ng CDC. 

Sino ang hindi dapat kumuha ng bakuna? 

Kung nagkaroon ka ng agarang allergic na reaksyon—kahit hindi ito malubha— sa 

anumang sangkap sa isang bakuna para sa COVID-19, hindi mo dapat kunin ang 

partikular na bakunang iyon. Maaari kang i-refer ng iyong doktor sa isang espesyalista 

sa mga allergy at immunology upang magbigay ng higit pang pangangalaga o payo. 

Kung nagkaroon ka ng agarang allergic na reaksyon—kahit na hindi ito malubha— sa 

iba pang bakuna o tinuturok na gamot, dapat mong tanungin ang iyong doktor kung 

dapat ka bang kumuha ng bakuna para sa COVID-19. Tutulungan ka ng iyong doktor na 

magpasiya kung ligtas ba para sa iyo na magpabakuna. 

Ang mga bata na wala pang 16 o 18 taong gulang (depende sa bakuna) ay hindi dapat 

tumanggap ng bakuna dahil hindi pa ito inaaral sa populasyong ito. 

Ang impormasyon tungkol sa Bakuna ng Pfizer-BionTech para sa COVID-19 ay 

matatagpuan dito at ang impormasyon tungkol sa bakuna ng Moderna ay matatagpuan 

dito. 

Saan ako makakakita ng impormasyon tungkol sa bakuna para sa COVID-19 ng Pfizer-

BionTech? 

https://www.cdc.gov/coronavirus/2019-ncov/vaccines/safety/allergic-reaction.html
https://www.cdc.gov/coronavirus/2019-ncov/vaccines/safety/allergic-reaction.html
https://www.cdc.gov/coronavirus/2019-ncov/vaccines/safety/allergic-reaction.html
https://www.cdc.gov/coronavirus/2019-ncov/vaccines/safety/allergic-reaction.html
https://www.cdc.gov/coronavirus/2019-ncov/vaccines/different-vaccines/Pfizer-BioNTech.html
https://www.cdc.gov/coronavirus/2019-ncov/vaccines/different-vaccines/Moderna.html


Ang impormasyon sa bakuna para sa COVID-19 ng Pfizer-BioNTech ay matatagpuan 

dito. 

Uri ng bakuna: mRNA 

Bilang ng pagturok: 2 pagturok, 21 araw ang pagitan 

Paano ibinibigay: Pagturok sa kalamnan sa itaas na bahagi ng braso 

Hindi naglalaman ng: Itlog, mga preservative, Latex 

Inirerekomenda ang bakuna ng Pfizer-BioNTech para sa mga taong may edad na 16 na 

taong gulang at higit pa. 

Saan ako makakakita ng impormasyon tungkol sa bakuna para sa COVID-19 ng Moderna? 

Ang impormasyon tungkol sa bakuna para sa COVID-19 ng Moderna ay matatagpuan 

dito. 

Uri ng bakuna: mRNA 

Bilang ng pagturok: 2 pagturok, 28 araw ang pagitan 

Paano ibinibigay: Pagturok sa kalamnan sa itaas na bahagi ng braso 

Hindi naglalaman ng: Itlog, mga preservative, Latex 

Ang bakuna para sa COVID-19 ng Moderna ay inirerekomenda para sa mga taong may 

edad na 18 taong gulang at higit pa. 

Ligtas bang kumuha ng bakuna para sa COVID-19 kapag ikaw ay buntis o nagpapasuso? 

Inirerekomenda ng Centers for Disease Control and Prevention (CDC), American College 

of Obstetricians at Gynecologists, at Virginia Department of Health (VDH) na ang 

bakuna para sa COVID-19 ay HINDI dapat itanggi mula sa mga buntis o nagpapasusong 

babae o mula sa iba pang babaeng nagnanais mabuntis at na kung hindi man ay nasa 

alinman sa mga may priyoridad na kategorya para sa bakuna para sa COVID-19 batay sa 

mga rekomendasyon ng CDC at Advisory Committee on Immunization Practices (ACIP) 

nito. 

Bagaman ang data sa kaligtasan sa paggamit ng bakuna para sa COVID-19 habang 

buntis ay hindi pa available (at kinokolekta ngayon), wala ring data na nagpapahiwatig 

https://www.cdc.gov/coronavirus/2019-ncov/vaccines/different-vaccines/Pfizer-BioNTech.html
https://www.cdc.gov/coronavirus/2019-ncov/vaccines/different-vaccines/Moderna.html
https://www.cdc.gov/coronavirus/2019-ncov/vaccines/different-vaccines/Pfizer-BioNTech.html


na ang mga bakuna para sa COVID-19 ay dapat huwag munang ibigay sa mga tao sa 

grupong ito.  

Sa katunayan, ipinapahiwatig ng available na data na ang ilang buntis na kababaihan na 

nagkaroon ng impeksiyon ng COVID-19 ay nasa mas mataas na panganib na 

magkaroon ng malubhang uri ng COVID-19 kaysa sa mga hindi buntis na kababaihan. 

Ang mga buntis na kababaihan na may ilang umiiral na kondisyon, tulad ng diyabetis o 

labis na katabaan, ay nasa mas higit pang panganib, katulad ng mga populasyong hindi 

buntis. 

Ang mga buntis o nagpapasusong kababaihan na pinag-iisipan ang pagpapabakuna 

para sa COVID-19 ay dapat talakayin ang mga potensyal na panganib at benepisyo ng 

bakuna para sa COVID-19 kasama ang kanilang doktor o nurse-midwife.  

Dapat bang tumanggap ng bakuna para sa COVID-19 ang mga bata? Idadagdag ba ang 

bakunang ito sa listahan ng kailangang bakuna sa pagkabata? 

Ang bakuna para sa COVID-19 ay hindi pa napapag-aralan sa mga bata, kaya hindi pa ito 

inirerekomenda. Isasagawa pa lamang sa ibang pagkakataon ang mga karagdagang pag-aaral 

na tumitingin sa kaligtasan at pagiging epektibo ng bakuna sa mga bata, at malamang na 

magbago sa hinaharap ang mga rekomendasyon. 

Mayroon bang bakuna para sa COVID-19 para sa mga alagang hayop? 

Walang bakuna para sa COVID-19 para sa mga alagang hayop. Maliit na bilang ng mga alagang 

hayop sa buong mundo, kabilang ang mga pusa at aso, ang nahawaan ng SARS-CoV-2, 

karamihan pagkatapos ng malapit na pakikisalamuha sa mga taong may COVID-19. Ang ilang 

alagang hayop ay hindi nagpakita ng anumang palatandaan ng sakit, at karamihan sa mga 

alagang hayop na nagkasakit ay nagkaroon ng banayad na sakit na maaaring bantayan sa 

tahanan. Kahit maaaring maihawa ng mga tao ang COVID-19 sa mga hayop, walang katibayan 

na ang mga hayop ay mayroong malaking papel sa pagkalat ng COVID-19 sa mga tao. Para sa 

mga kadahilanang ito, walang bakuna para sa COVID-19 para sa mga alagang hayop. Kung ang 

iyong alagang hayop ay may sakit o sa tingin mo ay maaaring may virus ang iyong alagang 

hayop, tawagan ang iyong veterinarian upang talakayin ang kalusugan ng iyong alagang hayop. 

Paano nasusubaybayan ang kaligtasan ng bakuna pagkatapos bigyan ng lisensya ang bakuna? 

Dapat matugunan ng mga bakuna ang mga pinakamataas na pamantayan sa kaligtasan 

at magkaroon ng pinakakaunting side effect, dahil sa pangkalahatan ay ibinibigay ang 

mga ito sa malulusog na tao upang maiwasan ang sakit. Ang mga bakuna ay 

sumasailalim sa mahigpit na kontrol para sa regulasyon ng FDA. Nakatuon ang CDC at 

FDA sa pagtiyak ng kaligtasan ng mga bakuna sa pamamagitan ng mahigpit na 

pagsubok bago ang pagbibigay ng lisensya, pati na rin pagsubaybay pagkatapos ng 



pagbibigay ng lisensya.- Ang Estados Unidos ay kasalukuyang mayroon ng mga 

pinakaligtas at pinakaepektibong bakuna sa kasaysayan nito. 

At sa katunayan, ang lahat ng mga taong kumukuha ng bakuna para sa COVID-19 

ngayon ay patuloy na susubaybayan para sa mga pangmatagalang side effect at upang 

siguraduhin na patuloy na magiging epektibo ang bakuna sa mga darating na buwan at 

taon. 

Nakikibahagi ang Virginia Department of Health (VDH) sa layunin na tiyaking ligtas ang 

mga bakuna. Pangunahing priyoridad ng VDH ang kaligtasan ng Commonwealth at ng 

mga mamamayan nito. Malapit na nakikipagtulungan ang VDH sa CDC upang 

magsagawa ng aktibong pagsubaybay at pagsusuri ng mga bakuna upang matiyak na 

ang mga rekomendasyong sinusunod ng ahensiya ay batay sa mapagkakatiwalaang 

agham. Patuloy na sinusubaybayan ng CDC at FDA ang kaligtasan ng mga bakuna 

pagkatapos aprubahan ang mga ito. 

Kung natukoy ng CDC at FDA ang problema sa isang bakuna, ipinapaalam ito ng mga 

ahensya sa mga opisyal ng kalusugan, provider ng pangangalagang pangkalusugan, at 

publiko. Gumagamit ang CDC ng ilang sistema para masubaybayan ang kaligtasan ng 

bakuna: 

• Ang Vaccine Adverse Event Reporting System (VAERS): isang sistema ng maagang 

pagbibigay ng babala na tumutulong sa CDC at FDA na subaybayan ang mga problema 

pagkatapos ng pagpapabakuna. Maaaring mag-ulat ang sinuman sa VAERS tungkol sa 

mga posibleng side effect ng bakuna. Gayunpaman, karamihan ng pagsubaybay ng VAERS 

ay ginagawa ng mga provider ng pangangalagang pangkalusugan sa US, na nagbibigay ng 

anonymous na data na kaugnay ng bakuna mula sa milyon-milyong pasyente. Ang 

sistemang ito, na ginagamit na upang subaybayan ang lahat ng iba pang kasalukuyang 

bakuna sa U.S., ay nag-aalerto sa CDC at FDA kung nagsimulang magtala ang mga sistema 

ng pangangalagang pangkalusugan ng mga komplikasyon na hindi dapat mangyari 

pagkatapos ng bakuna. Hindi kayang tukuyin ng VAERS kung ang isang bakuna ay 

nagdulot ng anumang partikular na side effect. Nakikilahok ang VDH sa VAERS. 

• Ang Vaccine Safety Datalink (VSD): isang pakikipagtulungan sa pagitan ng CDC at siyam na 

organisasyon sa pangangalagang pangkalusugan sa buong Estados Unidos, na nagbibigay-

daan sa patuloy na pagsusubaybay at maagap na paghahanap ng data na kaugnay ng 

bakuna. 

• Ang Clinical Immunization Assessment (CISA) Project: isang pakikipagtulungan sa pagitan 

ng CDC at ilang medikal na sentrong nagsasagawa ng klinikal na pananaliksik sa mga 

panganib sa kalusugan na nauugnay sa bakuna. 

• Ang v-safe ay isang bagong sistema ng CDC na batay sa cell phone na maaaring gamitin 

ng mga inidibidwal na tumanggap ng bakuna para sa COVID-19 upang ipaalam sa CDC 

kung nagkaroon sila ng anumang side effect. Ang bawat nabakunahang tao ay maaari at 

https://vaers.hhs.gov/
https://www.cdc.gov/vaccinesafety/ensuringsafety/monitoring/vsd/index.html
https://www.cdc.gov/vaccinesafety/ensuringsafety/monitoring/cisa/index.html
https://www.cdc.gov/coronavirus/2019-ncov/vaccines/safety/vsafe.html


dapat mag-download ng v-safe app sa kanilang cell phone sa lalong madaling panahon 

pagkatapos tanggapin ang bakuna. Magbibigay ng mga tagubilin kung paano i-download 

at gamitin ang v-safe kapag natanggap mo ang bakuna. Bilang dagdag na benepisyo, 

ipapaalala sa iyo ng v-safe ang tungkol sa pagkuha ng iyong ikalawang dosis ng bakuna. 

  

Gagamit din ng mga karagdagang sistema para sa pagsubaybay ng kaligtasan ng 

bakuna, tulad ng paggamit ng data ng National Healthcare Safety Network (NHSN), at 

patuloy na pagsubaybay sa pamamagitan ng mga klinikal na pagsubok upang matiyak 

ang kaligtasan ng mga bakuna para sa COVID-19. 

Gagana ba ang mga kasalukuyang bakuna para sa COVID-19 laban sa bagong anyo ng SARS-

CoV-2 virus na nagdudulot ng COVID-19 na ngayon ay iniuulat na mayroon sa Estados Unidos, 

United Kingdom, at ilang iba pang bansa? 

Sumasang-ayon ang mga eksperto sa bakuna para sa COVID-19 na ang mga uri ng 

henetikong pagbabago na nakikita sa bagong anyo ng SARS-CoV-2 ay malamang na 

walang epekto sa pagiging epektibo ng bakuna. Nangangahulugan ito na inaasahang 

pareho ang pagiging epektibo ng mga bakuna para sa COVID-19 pagdating sa 

pagprotekta sa mga tao mula sa bagong anyo. 

Ang karagdagang impormasyon sa bagong anyo ng virus na ito ay makikita mula sa 

CDC dito.  

Pagbabakuna: Paano Makukuha ang Bakuna para sa COVID-19 

Kailan ako makakakuha ng bakuna para sa COVID-19? 

Ang bakuna ay kasalukuyang available para sa mga sumusunod na grupo: 

• 1a: Mga Nagtatrabaho sa Pangangalagang Pangkalusugan at Mga Residente sa 

Pangmatagalang Pangangalaga 

• 1b: Mga Mahalagang Pangunahing Manggagawa, Taong 75 Taong Gulang at Higit 

pa, at Taong Nakatira sa Mga Bilangguan, Shelter para sa Mga Walang Tirahan at 

Kampo ng Mga Manggagawang Migrante 

Alamin kung nasa aling yugto na ang iyong county dito. 

Alamin kung sa aling yugto ka kwalipikado dito. 

Sinuri ng Advisory Committee on Immunization Practices (ACIP) ng CDC ang mga pag-

aaral sa bakuna at gumawa ng mga rekomendasyon tungkol sa kung sino ang dapat na 

https://www.cdc.gov/coronavirus/2019-ncov/vaccines/safety.html
https://www.cdc.gov/coronavirus/2019-ncov/transmission/variant.html
https://www.vdh.virginia.gov/covid-19-vaccine/phase-by-health-district/
https://vdh.jebbit.com/amkwk6m1?L=Owned+Web&JC=Vaccine
https://www.cdc.gov/coronavirus/2019-ncov/vaccines/recommendations.html


unang tumanggap ng bakuna para sa COVID-19. Binatay ng Virginia Department of 

Health (VDH) ang gabay para sa mga grupong may priyoridad sa bakuna sa mga 

rekomendasyon ng ACIP. Makukuha ng ilang grupo ang bakuna batay sa kanilang mas 

mataas na panganib para sa COVID-19. Ang mga unang bakuna ay mapupunta sa mga 

nagtatrabaho sa pangangalagang pangkalusugan at sa mga residente ng pasilidad para 

sa pangmatagalang pangangalaga (long-term care facility, LTCF) sa Yugto 1a. Kabilang 

sa susunod na priyoridad na grupo, Yugto 1b, ang mga mahalagang pangunahing 

manggagawa, taong may edad na 75 taong gulang at higit pa, at taong nakatira sa mga 

bilangguan, shelter para sa mga walang tirahan, at kampo ng manggagawang migrante. 

Pagkatapos, ang iba pang mahalagang manggagawa, ang mga taong may edad na 65-

74 na taong gulang, at mga taong may edad na 16-64 na taong gulang na may mga 

medikal na kondisyon na mataas ang panganib o kapansanan na nagpapataas ng 

kanilang panganib para sa malubhang karamdaman mula sa COVID-19, ay nasa 

susunod na grupong may priyoridad sa Yugto 1c.  

Iaalok ang bakuna para sa COVID-19 sa mga taga-Virginia na hindi kasama sa mga 

kategoryang may priyoridad kapag mas marami na nito ang available. Iaalok lamang sa 

mga bata ang mga bakuna pagkatapos suriin at pahintulutan ng FDA na gamitin sa mga 

bata ang bakuna. Sa panahong ito, ang bakuna ng Pfizer-BioNTech ay awtorisado para 

sa mga taong may edad na 16 at higit pa, at ang bakuna ng Moderna ay awtorisado 

para sa mga taong may edad na 18 at higit pa. 

Nagtatrabaho ako sa pangangalagang pangkalusugan - puwede ba akong makakuha ng bakuna 

kaagad? 

Oo, nakikipagtulugan ang mga sistema ng pangangalagang pangkalusugan at mga 

lokal na departamento ng kalusugan upang mabakunahan ang mga tauhan sa 

pangangalagang pangkalusugan. 

Binabakunahan ng mga SISTEMA NG PANGANGALAGANG PANGKALUSUGAN ang 

kanilang mga tauhan. Binabakunahan din ng marami ang mga tauhang wala sa sistema 

ng pangangalagang pangkalusugan. 

Kinokolekta ng mga LOKAL NA DEPARTAMENTO NG KALUSUGAN ang mga listahan ng 

mga provider ng pangangalagang pangkalusugan na walang kaanib na ospital o 

sistema ng kalusugan at nakikipag-ugnayan sila sa mga grupong iyon sa pinakamabilis 

na paraang makakaya.   

IMPORMASYON PARA SA MGA EMPLOYER NG PANGANGALAGANG 

PANGKALUSUGAN  

https://www.vdh.virginia.gov/content/uploads/sites/191/2021/01/Phase-1a-In-Depth.pdf
https://www.vdh.virginia.gov/content/uploads/sites/191/2021/01/Phase-1b-In-Depth.pdf
https://www.vdh.virginia.gov/content/uploads/sites/191/2021/01/Phase-1c-In-Depth.pdf


Alamin kung alin sa inyong mga empleyado ang nasa mataas na panganib na malantad 

sa COVID-19.  

Kung hindi pa nakikipag-ugnayan sa inyo ang isang sistema ng kalusugan o lokal na 

departamento ng kalusugan, makipag-ugnayan sa inyong lokal na departamento ng 

kalusugan. Kung hindi magawang makipag-ugnayan sa lokal na departamento ng 

kalusugan, tumawag sa Call Center ng VDH para sa COVID-19 sa 877-ASK-VDH3 (877-

275-8343) para sa tulong. 

Ang mga Provider ng Pangangalagang Pangkalusugan sa Yugto 1a na walang 

access sa bakuna sa pamamagitan ng kanilang trabaho ay dapat makipag-ugnayan 

sa kanilang lokal na departamento ng kalusugan.  

Nagbigay ang Virginia Disaster Medical Advisory Committee ng gabay para sa 

pagbibigay ng mga unang bakuna para sa COVID-19 sa mga nagtatrabaho sa 

pangangalagang pangkalusugan.  

Ang mga karagdagang batch ng bakuna ay magiging available sa unang bahagi ng 

2021, at iaalok ang bakuna sa lahat ng nagtatrabaho sa pangangalagang 

pangkalusugan kapag mayroon nang mas maraming suplay. 

Sino ang itinuturing na Provider ng Pangangalagang Pangkalusugan sa yugto 1a? 

Kabilang sa mga Tauhan sa Pangangalagang Pangkalusugan ang mga sumusunod:  

• Mga provider ng kalusugan sa pag-uugali 

• Mga nagtatrabaho sa kalusugan ng komunidad 

• Mga dental assistant, hygienist, dentista 

• Mga EMT/unang tagatugon (first responder) na naglilingkod bilang mga EMT extender 

• Mga tauhan ng serbisyong pangkalikasan 

• Mga trainee sa pangangalagang pangkalusugan 

• Mga nagtatrabaho sa pantahanang kalusugan 

• Mga tagapagbigay ng serbisyong pantao 

• Mga tauhan sa pagkontrol ng impeksiyon at pagtiyak ng kalidad 

• Mga nagtatrabaho sa laboratoryo 

• Mga provider ng serbisyo sa punerarya (hal., mga mortician/tauhan ng punerarya) 

• Mga nurse, nursing assistant 

• Mga optometrist (doktor sa mata) 

• Mga tagatulong sa personal na pangangalaga 

• Mga pharmacist, pharmacy tech at tauhan 

• Mga doktor, assistant ng doktor 

• Mga nagtatrabaho sa pampublikong kalusugan na humaharap sa publiko 

• Mga radiological technician (at iba pang technician sa pag-diagnose/paggamot) 

https://www.vdh.virginia.gov/health-department-locator/
https://www.vdh.virginia.gov/content/uploads/sites/191/2021/01/Phase-1a-In-Depth.pdf


• Mga respiratory, physical, speech at occupational technician 

• Mga social worker 

Para sa karagdagang impormasyon tungkol sa Yugto 1a, mangyaring tumingin dito. 

Sino ang kasama sa Yugto 1b? 

 

Kabilang sa Yugto 1b ng Virginia ang mga mahalagang pangunahing 

manggagagawa, taong may edad 75 taong gulang at higit pa, at taong nakatira sa 

mga bilangguan, shelter para sa mga walang tirahan, at kampo ng manggagawang 

migrante.  

Ang mga nagtatrabaho sa mga sektor na mahalaga sa pagtakbo ng lipunan ay may higit 

na mas mataas na panganib sa pagkalantad sa SARS-CoV-2, at hindi sila maaaring 

magtrabaho nang malayuan. Kabilang sa Mga Mahalagang Pangunahing Manggagawa 

ang: 

• Pulisya, Bumbero, at Hazmat 

• Mga manggagawa sa bilangguan at shelter para sa mga walang tirahan 

• Mga Guro/Tauhan sa Pangangalaga sa Bata/K-12 

• Pagkain at Agrikultura 

• Pagmamanupaktura 

• Mga nagtatrabaho sa tindahan ng grocery 

• Mga manggagawa sa pampublikong transportasyon 

• Mga tagapagdala ng koreo (USPS at pribado) 

• Mga opisyal na kinakailangan upang mapanatili ang pagpapatuloy ng pamahalaan 

Para sa mga kahulugan ng mga grupo ng trabaho ng mga mahalagang pangunahing 

manggagawa na nakalista sa itaas, tingnan ang pahina 9-16 ng Patnubay sa Mga 

Nagtatrabaho sa Mahalagang Kritikal na Impraestruktura: Pagtiyak ng Pangkomunidad 

at Pambansang Katatagan sa Pagtugon sa COVID-19.  

Kailan magsisimula ang Yugto 1b? 

Ang Yugto 1b ay magsisimula sa ilang bahagi ng Virginia sa Lunes, Enero 11, 2021, at 

ang lahat ng lugar sa loob ng estado ay lilipat sa Yugto 1b bago matapos ang Enero. 

Iaanunsyo ng mga lokal na distrito ng kalusugan ang kanilang paglipat sa Yugto 1b. 

Posibleng magkasabay-sabay ang ilang yugto. Magiging partikular din ito sa lokalidad, 

batay sa mga pangangailangan o populasyon sa lokalidad na iyon. Magiging depende 

rin ito sa supply ng mga bakuna na mayroon. 

Paano maa-access ng mga taong 75 taong gulang at higit pa ang bakuna para sa COVID-19? 

https://www.vdh.virginia.gov/content/uploads/sites/191/2021/01/Phase-1a-In-Depth.pdf
https://www.vdh.virginia.gov/content/uploads/sites/191/2021/01/Phase-1b-In-Depth.pdf
https://www.cisa.gov/sites/default/files/publications/ECIW_4.0_Guidance_on_Essential_Critical_Infrastructure_Workers_Final3_508_0.pdf
https://www.cisa.gov/sites/default/files/publications/ECIW_4.0_Guidance_on_Essential_Critical_Infrastructure_Workers_Final3_508_0.pdf
https://www.cisa.gov/sites/default/files/publications/ECIW_4.0_Guidance_on_Essential_Critical_Infrastructure_Workers_Final3_508_0.pdf


Iaalok ang bakuna sa marami sa mga taong kasama sa Yugto 1b dahil sa kanilang edad sa 

pamamagitan ng kanilang provider ng pangangalagang pangkalusugan. Maaaring ma-access ng 

ibang tao sa kategoryang ito ang bakuna sa pamamagitan ng kanilang lokal na departamento 

ng kalusugan o sa pamamagitan ng pakikipag-ayos sa mga sistema ng pangangalagang 

pangkalusugan at botika. Ang karagdagang impormasyon tungkol sa Yugto 1b ay matatagpuan 

dito. 

Sino ang kasama sa Yugto 1c? 

Kabilang sa Yugto 1c ng Virginia ang iba pang mahalagang manggagawa, taong 

may edad na 65-74 na taong gulang, at taong may edad na 16-64 na taong gulang 

na may mataas na panganib na medikal na kalagayan o kapansanan na 

nagpapataas sa kanilang panganib na magkaroon ng malubhang sakit mula sa COVID-

19. 

Sa Yugto 1b, isinama ang mga mahalagang pangunahing manggagawa. Maglalaan ng 

bakuna sa mga karagdagang mahalagang manggagawa sa Yugto 1c. Ang mga 

manggagawang ito ay nasa mga sektor na mahalaga sa pagtakbo ng lipunan at/o nasa 

mas mataas na panganib na malantad sa SARS-CoV-2. Kabilang sa iba pang Mga 

Mahalagang Manggagawa ang nagtatrabaho sa sektor ng: 

• Enerhiya 

• Tubig at Maruming Tubig 

• Konstruksiyon ng Pabahay 

• Serbisyo sa Pagkain 

• Transportasyon at Lohistika 

• Mga Nagtuturo/Tauhan ng Institusyon ng Mas Mataas na Edukasyon 

• Pananalapi  

• Teknolohiya ng Impormasyon at Komunikasyon 

• Media  

• Mga Legal na Serbisyo 

• Pampublikong Kaligtasan (Mga Inhinyero) 

• Iba Pang Manggagawa sa Pampublikong Kalusugan 

Ang mga kahulugan ng trabaho at higit pang paglilinaw ay matatagpuan sa Patnubay 

na ibinigay ng Cybersecurity and Infrastructure Security Agency (CISA).   

Para sa mga taong may edad na 16-64 na taong gulang na may mataas na panganib na 

medikal na kalagayan o kapansanan, ang listahan ng mga medikal na kondisyon at 

kapansanan na nagpapataas ng panganib sa malubhang sakit mula sa COVID-19 ay 

regular na ina-update ng CDC at makikita dito.  

https://www.vdh.virginia.gov/content/uploads/sites/191/2021/01/Phase-1b-In-Depth.pdf
https://www.vdh.virginia.gov/content/uploads/sites/191/2021/01/Phase-1c-In-Depth.pdf
https://www.cisa.gov/sites/default/files/publications/ECIW_4.0_Guidance_on_Essential_Critical_Infrastructure_Workers_Final3_508_0.pdf
https://www.cisa.gov/sites/default/files/publications/ECIW_4.0_Guidance_on_Essential_Critical_Infrastructure_Workers_Final3_508_0.pdf
https://www.cdc.gov/coronavirus/2019-ncov/need-extra-precautions/people-with-medical-conditions.html


Ang eksaktong timeline para sa pagbabakuna ng mga indibidwal sa Yugto 1c ay hindi 

pa alam, at maglalabas ng higit pang impormasyon sa hinaharap.  

Paano ako aabisuhan kapag may available na bakuna sa aking lugar? 

Malinaw na ipinapaliwanag ng website sa Tugon sa Pagpapabakuna para sa COVID-19 

kung sino ang nasa bawat Yugto (1a, 1b, 1c). Ang regular na pagtingin sa aming website 

ang pinakamainam na paraan para manatiling alam ang pinakabagong impormasyon. 

Bukod pa rito, ibabalita ng mga lokal na distrito ng kalusugan kapag patuloy na 

lumalawak ang access sa mga naninirahan sa komunidad. 

Sa ngayon, kami ay nasa kampanya na lubos na nakadirekta sa mga tauhan sa 

pangangalagang pangkalusugan at pasilidad para sa pangmatagalang pangangalaga. 

Tinutukoy ng mga sistema ng kalusugan ang mga provider ng pangangalagang 

pangkalusugan sa kanilang sistema at sa kanilang mga komunidad na kailangang 

mabakunahan. Ang layunin namin ngayon ay makipagtulungan sa mga partner upang 

magamit ang lahat ng mga bakunang natatanggap nila sa pinakamainam na paraan. 

Paano ako magpaparehistro? 

Bumubuo ang mga Lokal na Distrito ng Kalusugan ng mga planong partikular sa distrito para sa 

pagpaparehistro. Magkakaroon ng paraan para sa mga tao na magrehistro nang maaga online 

para sa pagpapabakuna sa hinaharap. Patuloy na namumuhunan ang VDH sa teknolohiya at 

pinapabuti ito upang mapadali ang prosesong ito. 

Aling bakuna para sa COVID-19 ang kinukuha ng Virginia? 

Nagbigay ang FDA ng awtorisasyon sa parehong bakuna para sa COVID-19 ng Pfizer-

BioNTech at bakuna para sa COVID-19 ng Moderna para sa pang-emergency na 

paggamit, at inirekomenda ng CDC ang parehong bakuna. Natanggap ng Virginia ang 

mga unang shipment ng mga bakuna ng Pfizer-BioNTech at Moderna noong Disyembre 

2020, at ginagamit ang mga unang dosis na ito upang bakunahan ang mga 

nagtatrabaho sa pangangalagang pangkalusugan at mga residente sa mga pasilidad 

para sa pangmatagalang pangangalaga. Dadami ang mga shipment sa mga darating na 

buwan.  

Ang ilang ibang kompanya ng gamot ay nakikilahok sa mga pagsubok sa Yugto 3 sa 

oras na ito, at maaaring maging available ang iba pang bakuna sa hinaharap. 

Paano ko makukuha ang bakuna kung ako ay nasa Yugto 1a? 

Ang mga residente ng mga pasilidad para sa pangmatagalang pangangalaga ay 

bibigyan ng bakuna sa lugar ng kanilang pasilidad ng mga team ng CVS at Walgreens, 

na nakikipagtulungan sa CDC upang dalhin ang mga bakuna nang direkta sa mga 

https://www.vdh.virginia.gov/covid-19-vaccine/


pasilidad para hindi kailangang maglakbay ng mga residente. Nagsimula ang mga 

botikang ito na magbakuna sa mga pasilidad ng bihasang pangangalaga noong linggo 

ng Disyembre 28, 2020.  

Matatanggap ng mga manggagawa sa pangangalagang pangkalusugan na nasa Yugto 

1a ang bakuna sa kanilang mga lugar ng trabaho. 

Ang mga manggagawa sa pangangalagang pangkalusugan na nasa Yugto 1a na hindi 

makatanggap ng bakuna sa kanilang lugar ng trabaho ay dapat makipag-ugnayan sa 

kanilang lokal na departamento ng kalusugan.  

Kasalukuyang nagtatala ang VDH ng mga provider upang magbigay ng bakuna para sa 

COVID-19 habang nagiging mas available ito. Kabilang sa mga provider na ito ang mga 

ospital, pasilidad para sa pangmatagalang pangangalaga, lokal na departamento ng 

kalusugan, botika, sistema ng kalusugan, sentro para sa outpatient at sentro ng agarang 

pangangalaga. Ilalabas ang karagdagang impormasyon tungkol sa pagkakaroon ng 

bakuna habang nagkakaroon nito. 

Paano ko makukuha ang bakuna kung ako ay nasa Yugto 1b? 

Dahil walang sapat na supply sa panahong ito upang bakunahan ang lahat sa Yugto 1b 

sa parehong panahon, makikipag-ugnayan ang mga lokal na distrito ng kalusugan 

upang isama ang Mga Mahalagang Pangunahing Manggagawa sa pagpaplano para sa 

pagbabakuna ayon sa pagkakasunod-sunod na ito: 

1. Pulisya, Bumbero, at Hazmat 

2. Mga manggagawa sa bilangguan at shelter para sa mga walang tirahan 

3. Mga Guro/Tauhan sa Pangangalaga sa Bata/K-12 

4. Pagkain at Agrikultura 

5. Pagmamanupaktura 

6. Mga nagtatrabaho sa tindahan ng grocery 

7. Mga manggagawa sa pampublikong transportasyon 

8. Mga tagapagdala ng koreo (USPS at pribado) 

9. Mga opisyal na kinakailangan upang mapanatili ang pagpapatuloy ng pamahalaan 

  

Paano Maa-access ng Mga Mahalagang Pangunahing Manggawa ang Pagbabakuna 

Nagtutulungan ang mga lokal na departamento ng kalusugan, botika, sistema ng 

pangangalagang kalusugan, at yunit ng kalusugan sa trabaho na batay sa employer 

upang bakunahan ang kanilang mga mahalagang pangunahing manggagawa. 

https://www.vdh.virginia.gov/health-department-locator/


Pinakamalamang na makakatanggap ang mga mahalagang pangunahing manggagawa 

ng bakuna sa pamamagitan ng mga klinika para sa pagpapabakuna na batay sa 

employer. Ang iba ay makakakuha nito sa pamamagitan ng kanilang lokal na 

departamento ng kalusugan o sa pamamagitan ng pakikipag-ayos sa mga botika at 

provider ng pangangalagang pangkalusugan. Magmumula ang impormasyon mula sa 

mga lokal na departamento ng kalusugan, employer, at provider ng pangangalagang 

pangkalusugan tungkol sa kung paano at kailan mo matatanggap ang iyong bakuna 

para sa COVID-19. Ang kakayahang mag-iskedyul ng mga appointment ay depende sa 

supply ng bakuna na mayroon. 

Paano Maa-access ng mga Taong May Edad na 75 Taong Gulang at Higit Pa ang Bakuna 

Iaalok ang bakuna sa marami sa mga taong kasama sa Yugto 1b dahil sa kanilang edad 

sa pamamagitan ng kanilang provider ng pangangalagang pangkalusugan. Maaaring 

ma-access ng ibang tao sa kategoryang ito ang bakuna sa pamamagitan ng kanilang 

lokal na departamento ng kalusugan o sa pamamagitan ng pakikipag-ayos sa mga 

sistema ng pangangalagang pangkalusugan at botika. 

Paano Maa-access ng mga Taong Nakatira sa mga Bilangguan, Shelter para sa mga 

Walang Tirahan, at Kampo ng Manggagawang Migrante 

Babakunahan ng Department of Corrections, mga lokal at rehiyonal na kulungan, at ng 

kanilang mga programa sa kalusugan sa trabaho ang mga tauhan at taong naninirahan 

sa mga bilangguan, nang may tulong mula sa lokal na departamento ng kalusugan kung 

kinakailangan. Ang mga nakatira sa mga shelter ng mga walang tirahan at kampo ng 

manggagawang migrante ay tatanggap ng bakuna sa pamamagitan ng kanilang lokal 

na departamento ng kalusugan o sa pamamagitan ng pakikipag-ayos sa mga sistema 

ng pangangalagang pangkalusugan at botika. 

Paano ko makukuha ang bakuna kung ako ay nasa Yugto 1c? 

 

Ang bakuna ay kasalukuyang available lamang para sa mga nasa grupo 1a at 1b. 

Dahil walang sapat na supply sa oras na ito upang bakunahan ang lahat sa Yugto 1c sa 

parehong panahon, makikipag-ugnayan ang mga lokal na distrito ng kalusugan upang 

isama ang Ibang Mahalagang Manggagawa sa pagpaplano para sa pagbabakuna ayon 

sa pagkakasunod-sunod na ito: 

1. Enerhiya  

2. Tubig at Maruming Tubig  

3. Konstruksiyon ng Pabahay  



4. Serbisyo sa Pagkain  

5. Transportasyon at Lohistika  

6. Mga Nagtuturo/Tauhan ng Institusyon ng Mas Mataas na Edukasyon  

7. Pananalapi  

8. Teknolohiya ng Impormasyon at Komunikasyon 

9. Media  

10. Mga Legal na Serbisyo 

11. Pampublikong Kaligtasan (Mga Inhinyero)  

12. Iba Pang Manggagawa sa Pampublikong Kalusugan 

  

Paano Maa-access ng Iba Pang Mahalagang Manggagawa ang Bakuna 

Nagtutulungan ang mga lokal na departamento ng kalusugan, botika, mga sistema ng 

pangangalagang kalusugan, at yunit ng kalusugan sa trabaho na batay sa employer 

upang bakunahan ang kanilang iba pang mahalagang manggagawa. Pinakamalamang 

na makakatanggap ang iba pang mahalagang manggagawa ng bakuna sa pamamagitan 

ng mga klinika ng bakuna na batay sa employer. Ang iba ay makakakuha nito sa 

pamamagitan ng kanilang lokal na departamento ng kalusugan o sa pamamagitan ng 

pakikipag-ayos sa mga botika at provider ng pangangalagang 

pangkalusugan. Magmumula ang impormasyon mula sa mga lokal na departamento ng 

kalusugan, employer, at provider ng pangangalagang pangkalusugan tungkol sa kung 

paano at kailan mo matatanggap ang iyong bakuna para sa COVID-19. Ang kakayahang 

mag-iskedyul ng mga appointment ay depende sa supply ng bakuna na mayroon. 

Paano Maa-access ng mga Taong May Edad na 64 hanggang 74 na Taong Gulang ang 

Bakuna  

Iaalok ang bakuna sa marami sa mga taong kasama sa Yugto 1c dahil sa kanilang edad 

at/o mga umiiral na medikal na kondisyon sa pamamagitan ng kanilang provider ng 

pangangalagang pangkalusugan. Maaaring ma-access ng ibang tao sa kategoryang ito 

ang bakuna sa pamamagitan ng kanilang lokal na departamento ng kalusugan o sa 

pamamagitan ng pakikipag-ayos sa mga sistema ng pangangalagang pangkalusugan at 

botika. 

Paano ipapamahagi ang bakuna? Kailan ito magiging available sa aking lugar? 

Nagtutulungan ang mga lokal na departamento ng kalusugan, botika, sistema ng 

pangangalagang kalusugan, at yunit ng kalusugan sa trabaho na batay sa employer upang 

bakunahan ang kanilang mga mahalagang pangunahing manggagawa. Pinakamalamang na 



makakatanggap ang mga mahalagang pangunahing manggagawa ng bakuna sa pamamagitan 

ng mga klinika para sa pagpapabakuna na batay sa employer. Ang iba ay makakakuha nito sa 

pamamagitan ng kanilang lokal na departamento ng kalusugan o sa pamamagitan ng 

pakikipag-ayos sa mga botika at provider ng pangangalagang pangkalusugan. Magmumula ang 

impormasyon mula sa mga lokal na departamento ng kalusugan, employer, at provider ng 

pangangalagang pangkalusugan tungkol sa kung paano at kailan mo matatanggap ang iyong 

bakuna para sa COVID-19. Ang kakayahang mag-iskedyul ng mga appointment ay depende sa 

supply ng bakuna na mayroon. 

Anong mangyayari kung walang sapat na supply ng bakuna para sa buong grupong may 

priyoridad? 

Bagaman limitado ang supply, ibibigay ang bakuna para sa COVID-19 sa mga partikular 

na grupo ng tao sa loob ng ilang yugto. Ang gabay ng Virginia gabay ay iniangkop mula 

sa mga rekomendayon ng Centers for Disease Control and Prevention (CDC) na 

naglalayong (1) bawasan ang pagkamatay at malubhang sakit dahil sa COVID-19, (2) 

panatilihin ang pagtakbo ng lipunan, at (3) bawasan ang sobrang pasanin ng COVID-19 

sa mga taong humaharap na sa mga paghihirap. 

Sa hinaharap, kung mayroon nang sapat na dami ng bakuna upang masakop ang buong 

grupong may priyoridad, direkta itong ipapadala sa mga itinalagang tagapagbigay ng 

bakuna para ibigay nila ang mga ito. 

Dapat bang baguhin ang dosis o mga iskedyul ng bakuna para sa COVID-19 para madagdagan 

ang suplay? 

Hindi, ang dosis o iskedyul ng bakuna para sa COVID-19 ay hindi dapat baguhin. 

Binigyang-diin ng Food and Drug Administration (FDA) na dapat patuloy na sundin ng 

mga tagapagbigay ng bakuna ang awtorisadong dosis at mga iskedyul para sa bakuna 

para sa COVID-19. 

Ang bakuna para sa COVID-19 na pinahintulutan para sa pang-emergency na paggamit 

ay nagpakita ng mataas na pagiging epektibo kapag sinusunod ang tinukoy na dosis at 

iskedyul sa mga awtorisasyon para sa pang-emergency na paggamit. 

Para sa karagdagang impormasyon, tingnan ang Pahayag ng FDA sa Pagsunod sa mga 

Awtorisadong Iskedyul ng Dosis para sa Bakuna para sa COVID-19. 

Saan ko makikita ang data tungkol sa mga bakuna para sa COVID-19 sa Virginia? 

Naglabas ang VDH ng dashboard ng bakuna para sa COVID-19 na may impormasyon sa 

kabuuang dosis ng bakunang naibigay na at naipamahagi. Mayroon ding impormasyon tungkol 

sa lokalidad.  

https://www.cdc.gov/vaccines/hcp/acip-recs/vacc-specific/covid-19.html
https://www.fda.gov/news-events/press-announcements/fda-statement-following-authorized-dosing-schedules-covid-19-vaccines
https://www.fda.gov/news-events/press-announcements/fda-statement-following-authorized-dosing-schedules-covid-19-vaccines
https://www.vdh.virginia.gov/coronavirus/covid-19-vaccine-summary/


Magiging libre ba ang bakuna para sa COVID-19 o dadaan ba ito sa insurance? 

Ang bakuna ay iaalok sa lahat ng mga Amerikano nang walang gastos. Ang anumang singil ay 

sasaklawan ng mga kompanya ng insurance o ng U.S. Health Resources and Services 

Administration Provider Relief Fund. Hindi ka magkakaroon ng anumang gastos mula sa sarili 

mong bulsa. 

Depende ba ang tatak at/o kalidad ng bakuna sa aking insurance? 

Hindi. Kasalukuyang mayroong dalawang tatak ng bakuna na available sa mga Amerikano, 

ngunit malamang ay isang brand lamang ang mayroon ang bawat provider ng pangangalagang 

pangkalusugan. Iaalok ang mga bakuna sa lahat ng Amerikano nang walang singil, mayroon 

man o walang insurance. 

Magkakaroon ba ako ng pagpipilian kung aling bakuna ang makukuha ko? 

Hindi. Kahit na kasalukuyang mayroong dalawang brand ng bakuna na available sa mga 

Amerikano, malamang ay isang brand lamang ang mayroon sa iyong provider ng 

pangangalagang pangkalusugan. 

Kamakailan ay nawalan ako ng trabaho at wala akong insurance para sa aking sarili o sa 

aking mga anak. Paano namin makukuha ang bakuna? 

Ang bakuna sa trangkaso at mga pangkaraniwang bakuna para sa bata ay ibinibigay 

nang libre o sa mababang halaga ng maraming pampublikong provider sa mga lugar na 

kulang ang ibinibigay na serbisyo. Sumangguni sa website ng VDH para sa karagdagang 

impormasyon. 

Ang bakuna para sa COVID-19 ay iaalok sa lahat nang libre mayroon man o walang 

insurance sa kalusugan. Ang pagiging available ay batay sa antas ng panganib, hindi sa 

kita o insurance. Iaalok lamang sa mga bata ang bakuna para sa COVID-19 matapos 

suriin at pahintulutan ang mga bakuna para sa pang-emergency na paggamit sa mga 

bata. Sa panahong ito, ang bakuna ng Pfizer-BioNTech ay awtorisado para sa mga 

taong may edad na 16 at higit pa, at ang bakuna ng Moderna ay awtorisado para sa 

mga taong may edad na 18 at higit pa. 

Ano ang ginagawa ng VDH upang maghanda para sa pamamahagi ng bakuna para sa 

COVID-19 sa buong estado? 

Ang pamamahagi sa buong bansa ng anumang bakuna para sa COVID-19 ay magiging 

pinagsamang pagsisikap sa pagitan ng CDC at ng U.S. Department of Defense. Sina-sign up ng 

VDH ang mga provider ng pangangalagang pangkalusugan sa Virginia na gustong magbigay ng 

bakuna para sa COVID-19. Kasalukuyang mayroong dalawang tagagawa ng bakuna na may 

magkaibang kinakailangan sa pag-store at iskedyul ng dosis ng bakuna. Sinasanay ang mga 

provider ng bakuna para i-store, ibigay, at idokumento nang tama ang mga bakunang ito. 

https://www.vdh.virginia.gov/immunization/vvfc/
https://www.cdc.gov/coronavirus/2019-ncov/vaccines/index.html?CDC_AA_refVal=https%3A%2F%2Fwww.cdc.gov%2Fcoronavirus%2F2019-ncov%2Fvaccines%2Fabout-vaccines.html


Ano ang ginagawa ng VDH para ihanda ang lahat ng mga taga-Virginia na makuha ang bakuna? 

Kapag nagrehistro ang mga provider ng pangangalagang pangkalusugan para magbigay ng 

bakuna sa Virginia, tinutukoy nila ang bilang ng mga taong sa palagay nila ay babakunahan nila 

sa bawat grupo (mga senior citizen, mahalagang manggagawa, taong may malubhang medikal 

na kalagayan, atbp.). Gagamitin ng VDH ang impormasyong ito, kasama ang mga 

rekomendasyon ng CDC, para malaman kung paano at kailan dapat ipamahagi ang mga bakuna 

sa bawat grupo. 

 

Pagpapabakuna: Pagkatapos Kong Matanggap ang Bakuna para sa 

COVID-19 

Ano ang mga side effect ng mga kasalukuyang bakuna para sa COVID-19? 

Bagama't hindi pa natin alam ang lahat ng posibleng side effect ng bakuna, ang ilan sa mga tao 

sa pag-aaral ay nagkaroon ng pananakit sa braso sa bahaging tinurukan, pagkapagod, sakit ng 

ulo o iba pang pananakit ng katawan, o lagnat nang ilang araw. Nararanasan din ang mga side 

effect na ito pagkatapos matanggap ang ibang uri ng bakuna, tulad ng bakuna sa trangkaso. 

Hindi nangangahulugan ang mga side effect ito na nagkaroon ka ng COVID-19 dahil sa bakuna. 

Sa halip, ito ay nangangahulugan na ang bakuna ay nagiging sanhi para tumugon ang immune 

system ng iyong katawan at lumikha ng mga antibody upang labanan ang virus sa hinaharap. 

Ano ang dapat kong gawin kung nakakaranas ako ng mga side effect pagkatapos makuha ang 

bakuna? 

Makakatulong ang pagpapabakuna para sa COVID-19 na protektahan ka mula sa 

pagkuha ng COVID-19. Maaari kang makaranas ng ilang side effect, na mga normal na 

palatandaan na bumubuo ng proteksyon ang iyong katawan.  

Kabilang sa mga karaniwang side effect mula sa bakuna para sa COVID-19 ang 

pananakit at pamamaga kung saan ka tinurukan, lagnat, panginginig, pagkapagod, at 

sakit ng ulo.  

Ang mga side effect na ito ay maaaring makaapekto sa kakayahan mong gumawa ng 

mga pang-araw-araw na aktibidad, ngunit dapat mawala ang mga ito pagkatapos ng 

ilang araw. 

Huwag kalimutang mag-sign up para sa v-safe, kung saan magagamit mo ang iyong 

smartphone upang sabihin sa CDC ang tungkol sa anumang side effect pagkatapos ng 

pagkuha ng bakuna para sa COVID-19. Makakakuha ka rin ng mga paalala mula sa v-

safe kung kailangan mo ng pangalawang dosis ng bakuna. 

https://www.cdc.gov/coronavirus/2019-ncov/vaccines/safety/vsafe.html#anchor_1607561722557


Kung mayroon kang patuloy na sakit o kahirapan, makipag-usap sa iyong doktor 

tungkol sa pag-inom o paggamit ng isang over-the-counter na gamot, tulad ng 

ibuprofen o acetaminophen. 

Upang mabawasan ang sakit at kahirapan sa bahaging tinurukan:  

• Maglapat ng malinis, malamig, at basang tela o tuwalya sa ibabaw ng bahagi kung saan ka 

tinurukan 

• Gamitin o i-ehersisyo ang iyong braso. 

Upang mabawasan ang kahirapan mula sa lagnat: 

• Uminom ng maraming likido. 

• Magsuot ng manipis at magaang damit. 

  

Kailan tatawagan ang doktor: 

Sa karamihan ng mga kaso, ang kahirapan mula sa lagnat o pananakit o pamamaga ng 

braso kung saan ka tinurukan ay normal para sa ilang araw pagkatapos ng dosis ng 

COVID-19. Makipag-ugnayan sa iyong doktor o provider ng pangangalagang 

pangkalusugan: 

• Kung lumubha ang pamumula o hapdi kung saan ka tinurukan pagkatapos ng 24 na oras 

• Kung nag-aalala ka dahil sa mga side effect o mukhang hindi nawawala ang mga ito 

pagkatapos ng ilang araw 

Ang mga tauhan sa pangangalagang pangkalusugan, na nakakaranas ng ilang sintomas 

ay maaaring kailanganing huwag muna magtrabaho, tulad ng nakabalangkas dito.  

Ang mga residente ng mga pasilidad para sa pangmatagalang pangangalaga, na 

nakakaranas ng ilang sintomas ay maaaring kailanganing magsagawa ng mga 

karagdagang pag-iingat o hakbang tulad ng nakabalangkas dito.  

Kailangan ko ba ng higit sa isang dosis? 

Ang mga kasalukuyang bakuna para sa COVID-19 mula sa Pfizer-BioNTech at Moderna ay 

parehong nangangailangan ng dalawang dosis. Kapag nakuha mo na ang iyong unang dosis, 

ipapaalam sa iyo ng iyong provider ng bakuna ang tungkol sa ikalawang dosis at tutulong 

siyang magbigay ng paraan para ipaalala sa iyo kapag oras na para bumalik para sa ikalawang 

dosis na iyon. Mahalagang kumpletuhin ang serye ng pagpapabakuna para sa kumpletong 

proteksyon laban sa COVID-19. 

https://www.cdc.gov/coronavirus/2019-ncov/hcp/post-vaccine-considerations-healthcare-personnel.html
https://www.cdc.gov/coronavirus/2019-ncov/hcp/post-vaccine-considerations-residents.html


Kung nabakunahan na ako, kailangan ko bang patuloy na gumawa ng iba pang pag-iingat para 

sa COVID-19 (hal., pagsuot ng mask, pagpapanatili ng 6 na talampakang layo mula sa ibang tao, 

madalas na paghuhugas ng mga kamay)? 

Oo. Sa kasalukuyan, limitado ang impormasyon sa kung gaano kahusay ang bakuna para sa 

COVID-19 sa pagbabawas ng pagkalat ng COVID-19 at kung gaano katagal ang proteksyon 

para sa isang tao. Kung natanggap mo ang unang dosis ng bakuna para sa COVID-19 o 

natanggap mo ang dalawang dosis, dapat mong patuloy na sundin ang mga hakbang sa pag-

iwas para protektahan ang iyong sarili at ang ibang tao. Nangangahulugan ito ng pagsuot ng 

mask, pananatiling hindi bababa sa 6 na talampakan ang layo mula sa ibang tao, pag-iwas sa 

mga matataong lugar (lalo na sa mga panloob na lugar), at madalas na paghuhugas ng iyong 

mga kamay. 

Kung nabakunahan na ako, kailangan ko bang mag-quarantine (manatili sa bahay) kung 

nagkaroon ako ng malapit na pakikisalamuha sa isang taong may COVID-19? 

Oo. Sa kasalukuyan, limitado ang impormasyon sa kung gaano kahusay ang bakuna para sa 

COVID-19 sa pagbabawas ng pagkalat ng COVID-19 at kung gaano katagal ang proteksyon 

para sa isang tao. Kahit na nakatanggap ka ng isa o dalawang dosis ng bakuna para sa COVID-

19, dapat mo pa ring sundin ang gabay sa pag-quarantine na makikita dito pagkatapos 

magkaroon ng malapit na pakikisalamuha sa isang taong may COVID-19. Nangangahulugan ito 

ng pananatili sa bahay at paglayo sa iba, lalo na mula sa mga nasa mas mataas na panganib na 

magkaroon ng malubhang sakit mula sa COVID-19. 

Paano ako magrerehistro para sa V-safe? 

Kakailanganin mo ang iyong smartphone at impormasyon tungkol sa bakuna para sa 

COVID-19 na natanggap mo. Matatagpuan ang impormasyong ito sa record card ng 

pagpapabakunang natanggap mo sa iyong pagpapabakuna; kung hindi mo mahanap 

ang iyong card, mangyaring makipag-ugnayan sa iyong provider ng pangangalagang 

pangkalusugan. 

Para sa mga tagubilin kung paano magrehistro para sa v-safe, mangyaring mag-click 

dito. 

Maaari ba akong pumasok sa trabaho kung ako ay nagtatrabaho sa pangangalagang 

pangkalusugan at nakakaranas ng mga side effect pagkatapos matanggap ang isang dosis ng 

bakuna para sa COVID-19? 

Depende ito sa kung anong mga palatandaan at sintomas ang nararanasan mo. Ang 

malaking alalahanin ay ang pagtiyak na hindi ka isa sa mga bihirang tao na nalantad sa 

COVID-19 bago ka mabakunahan at mayroon na ngayong aktuwal na impeksiyon ng 

COVID-19. 

https://www.vdh.virginia.gov/coronavirus/prevention-tips/
https://www.vdh.virginia.gov/coronavirus/prevention-tips/
https://www.vdh.virginia.gov/content/uploads/sites/182/2020/04/Home-IsolationQuarantine-Release-Graphic_FINAL.pdf
https://www.cdc.gov/coronavirus/2019-ncov/vaccines/safety/vsafe.html#:~:text=Go%20to%20the%20v%2Dsafe,Click%20Register.


• Sa pangkalahatan, maaari kang bumalik sa trabaho kung ikaw ay hindi nilalagnat at ang 

mga palatandaan at sintomas ay limitado lamang sa mga madalas na nararanasan 

pagkatapos ng pagpapabakuna para sa COVID-19 (hal., walang iba pang palatandaan at 

sintomas ng COVID-19 kabilang ang ubo, kakapusan ng hininga, masakit na lalamunan o 

pagkawala ng panlasa o pang-amoy). Kung nagpapatuloy ang mga sintomas nang higit sa 

2 araw, hindi ka dapat magtrabaho at dapat kang suriin pa, at dapat pag-isipang 

sumailalim sa viral test para sa SARS-CoV-2. 

• Halimbawa, kung nagkaroon ka ng agarang napakatinding reaksyon ng immune system o 

hypersensitivity reaction (hal., pamamantal (urticaria), malalang allergic na reaksyon 

(anaphylaxis)) o mga sintomas sa partikular na bahagi ng katawan (hal., pananakit, 

pamamaga, o pamumula sa bahagi ng katawan kung saan tinurukan) lamang ngunit ganap 

na nawala na ang reaksyong iyon, maaari kang pumasok sa trabaho habang sinusunod ang 

mga normal na protokol. 

• Gayunpaman, kung mayroon ka ng mga palatandaan at sintomas na malamang ay hindi 

dulot na bakuna para sa COVID-19 (hal., ubo, kakapusan ng hininga, tumutulong sipon, 

masakit na lalamunan, pagkawala ng panlasa o pang-amoy na maaaring mula sa isang 

impeksiyon ng COVID-19), hindi ka dapat pumunta sa trabaho hanggang sa masuri ka para 

sa mga posibleng dahilan, kabilang ang impeksiyon ng SARS-CoV-2 , ayon sa naaangkop. 

Ang pamantayan para bumalik sa trabaho ay depende sa pinaghihinalaang o 

nakumpirmang diyagnosis. 

• Kung mayroon kang mga palatandaan at sintomas na maaaring mula sa alinman sa 

pagpapabakuna para sa COVID-19, impeksiyon ng SARS-CoV-2, o iba pang impeksiyon 

(hal., lagnat, pagkapagod, sakit ng ulo, panginginig, pananakit ng kalamnan, pananakit ng 

kasukasuan), dapat mong konsultahin ang iyong provider o tanggapan ng kalusugan sa 

trabaho. 

  

Para sa karagdagang impormasyon, tumingin dito. 

Pagkatapos kong makatanggap ng bakuna para sa COVID-19, maaapektuhan ba ang 

paglalakbay ko? 

Hindi, malamang ay hindi maaapektuhan ang iyong paglalakbay. Kapag nawala na ang 

mga inaasahang panandaliang side effect ng bakuna para sa COVID-19, karamihan sa 

mga tumanggap ng bakuna ay dapat sapat na mabuti na ang pakiramdam upang 

maglakbay.  

Sa katunayan, kahit pagkatapos matanggap ang dalawang dosis ng serye ng 

pagbabakuna na may dalawang dosis, mahalaga pa ring tandaan na ipagpatuloy ang 

mga pag-ugali para sa pag-iwas sa sakit, tulad ng pagsusuot ng mask, pisikal na 

paglayo sa ibang tao, pag-iwas sa mga mataong lugar at iba pang panloob na lugar na 

https://www.cdc.gov/coronavirus/2019-ncov/hcp/post-vaccine-considerations-healthcare-personnel.html


may mataas na panganib, at madalas na paghugas ng kamay o paggamit ng hand 

sanitizer. 

Panghuli, minsan ay kailangan ang pagsusuri para sa COVID-19 bago bumiyahe. Ang 

pagtanggap ng bakuna para sa COVID-19 ay HINDI makakaapekto sa mga resulta ng 

anumang pagsusuri para sa virus sa hinaharap (PCR o rapid antigen testing) na 

maaaring kailangan mo para tiyaking wala kang kasalukuyan o kamakailang impeksiyon 

ng COVID-19. 

Makakahawa ba ako ng COVID-19 matapos kong matanggap ang bakuna? 

Hindi, hindi ka makakahawa. Ang bakuna ay hindi magbibigay sa iyo ng impeksiyon sa COVID-

19 o magkakalat nito sa iba dahil sa iyo. Gayunpaman, karaniwang nagtatagal ng ilang linggo 

para bumuo ang katawan ng immunity pagkatapos ng pagpapabakuna kaya sa panahong iyon, 

maaari ka pa ring makakuha ang virus mula sa ibang tao at ikalat ito sa mga nasa paligid mo. 

Iyon ang dahilan kung bakit dapat mong patuloy na gawin ang mga hakbang para sa kaligtasan 

upang maiwasan ang pagkalat ng COVID-19 sa pamamagitan ng pagtakip sa iyong bibig at 

ilong gamit ang mask, madalas na paghuhugas ng mga kamay, pananatiling hindi bababa sa 

anim na talampakan ang layo mula sa ibang tao, at pag-iwas sa mga mataong panloob na lugar. 

Pagkatapos kong makuha ang bakuna para sa COVID-19, puwede na ba akong tumigil sa 

pagsuot ng mask? 

Hindi. Habang natututo ang mga eksperto ng higit pa tungkol sa proteksyon na ibinibigay ng 

mga bakuna para sa COVID-19, magiging napakahalaga para sa lahat, kahit na sa mga taong 

nabakunahan na, na patuloy na magsagawa ng mga hakbang para protektahan ang kanilang 

sarili at ang iba, tulad ng pagtakip sa iyong bibig at ilong gamit ang mask, madalas na 

paghuhugas ng mga kamay, pananatiling hindi bababa sa anim na talampakan ang layo mula sa 

ibang taong hindi kasama sa sambahayan, at pag-iwas sa mga mataong panloob na lugar.  

Kailangan ko pa rin bang magpanatili ng pisikal na distansya sa panahon ng/pagkatapos ng 

pagpapabakuna? 

Oo. Habang natututo ang mga eksperto ng higit pa tungkol sa proteksyon na ibinibigay ng mga 

bakuna para sa COVID-19, magiging napakahalaga para sa lahat na patuloy na magsagawa ng 

mga hakbang para protektahan ang kanilang sarili at ang iba, tulad ng pagtakip sa iyong bibig 

at ilong gamit ang mask, madalas na paghuhugas ng mga kamay, pananatiling hindi bababa sa 

anim na talampakan ang layo mula sa ibang tao, at pag-iwas sa mga mataong panloob na 

lugar.  

Kailangan bang mabakunahan ang aking buong sambahayan? 

Para maging lubos na epektibo ang bakuna at para maprotektahan ng lahat ng tao sa iyong 

sambahayan ang kanilang sarili at ang isa't isa, lahat ng maaaring tumanggap ng bakuna ay 



dapat tumanggap ng nito. Hindi dapat bakunahan ang mga bata, dahil hindi pa napag-aralan 

ang bakuna sa populasyong ito. Gayunpaman, ang pinakamainam na paraan para 

maprotektahan ang mga bata ay ang pagpapabakuna sa lahat ng mga nasa wastong edad sa 

sambahayan na maaaring mabakunahan. Dahil ang bakuna ay ibinibigay sa mga tao batay sa 

kanilang indibidwal na priyoridad sa panganib sa COVID-19, maaaring hindi ito available kaagad 

para sa ilang nasa wastong edad sa iyong sambahayan. 

Nagbibigay ba ang bakuna sa akin ng buong proteksyon mula sa COVID-19? 

Ang bakuna para sa COVID-19 mula sa Pfizer-BioNTec at mula sa Moderna na 

ginagamit ngayon ay inaasahang protektahan ang higit sa 90% ng mga taong kukuha 

ng parehong dosis. 

At sa katunayan ay may ilang paunang data na nagpapahiwatig na kahit magkaroon ka 

ng impekisyon ng COVID-19 pagkatapos makuha ang parehong dosis ng bakuna, 

maaaring mas banayad ang sakit kumpara sa kung hindi ka pa nabakunahan. 

Hindi pa natin alam kung gaano katagal ang proteksyon pagkatapos ng serye na 

dalawang dosis. Sa ibang bakuna, karamihan sa mga tao ay hindi nagkakasakit at 

banayad lamang ang kaso ng mga nakakakuha ng sakit. Maaaring kailanganin mong 

makakuha ng booster na dosis ng bakunang ito sa ibang panahon sa hinaharap. 

Gagawing available ang karagdagang impormasyon tungkol sa bakuna para sa COVID-

19 habang natututo ang mga siyentipiko ng higit pa tungkol sa mga pangmatagalang 

pamprotektang epekto. 

Panghuli, ang isang dosis ng isa sa mga kasalukuyang bakuna para sa COVID-19 na may 

dalawang dosis ay hindi magbibigay ng buong proteksyon. 

Paano ko malalaman na gumana ang bakuna sa pagprotekta sa akin mula sa COVID-19? 

Hindi pa natin alam kung gaano kaepektibo ang bakuna o kung gaano katagal ito magiging 

epektibo. Sa mga pagsubok, lahat ng bakunang kasalukuyang ginagamit ay higit sa 90 

porsiyentong epektibo pagkatapos ng dalawang dosis, ngunit maaaring mawala ang proteksyon 

ng mga ito sa paglipas ng panahon. Kailangan ng higit pang pag-aaral upang mas maunawaan 

ang pangmatagalang isyu sa proteksyong ito at isinasagawa ngayon ang mga pag-aaral na iyon. 

Magkakaroon pa rin ba ako ng mga sintomas kung makakakuha ako ng sakit na COVID-19 

pagkatapos ng bakuna? 

Posible na ang ilang taong nabakunahan ay makakuha pa rin ng impeksiyon ng COVID-19 mula 

sa ibang tao. Kung mangyayari ito, maaaring may sintomas sila, ngunit malamang ay mas 

banayad ang mga sintomas kumpara kung hindi sila nabakunahan. Ang isyu sa bahagyang 

proteksyong ito ay totoo para sa maraming bakuna, lalo na sa bakuna para sa trangkaso, na 



pinoprotektahan ang karamihan ng mga tao mula sa pagkakaroon ng trangkaso at tinitiyak na 

ang mga taong makakakuha nito ay may banayad na sintomas lamang. 

Maaari bang magkaroon ng isang bagong strain ng coronavirus sa hinaharap, na magiging 

sanhi ng isa pang pandemya ng coronavirus? 

Maaaring tumigil na gumana nang mabuti ang bakuna kung madalas magbago ang isang virus. 

Ito ang dahilan kung bakit kailangan natin ng mga bagong bakuna sa trangkaso kada taon - 

dahil napakabilis na nagbabago ang virus sa trangkaso kaya dapat baguhin nang mabilis ang 

bakuna para makasunod dito. Gayunpaman, ang virus na COVID-19 ay hindi ganoon kabilis na 

nagbabago, kaya maliit ang posibilidad na magkaroon ng bagong strain na magiging sanhi ng 

isa pang pandemya. Kaunting pagbabago ang pinapakita ng virus na COVID-19, na mabuting 

balita para sa posibleng bakuna. 

Pagbabakuna: Mga Provider ng Pangangalagang Pangkalusugan 

Paano dapat iulat ng mga nagbibigay ng bakuna para sa COVID-19 ang impormasyong ito sa 

VDH? 

Hinihiling ng VDH sa mga provider na iulat ang lahat ng pagbibigay ng bakuna sa Virginia 

Immunization Information System (VIIS). Napakahalaga nito para sa pagtiyak na mayroong 

nakataguyod na proseso para sa pag-uulat at feedback ng data para sa bakuna para sa COVID-

19. 

Nagtatrabaho ako sa opisina ng doktor, botika, o iba pang tanggapan ng pangangalagang 

pangkalusugan. Maaari ba akong magbigay ng bakuna para sa COVID-19 sa aking trabaho? 

Ang mga provider ng pangangalagang pangkalusugan na interesado sa pagbibigay ng 

bakuna para sa COVID-19 ay maaaring kumumpleto ng form ng Layunin ng Provider 

(Provider Intent form) sa website ng VDH. Makikipag-ugnayan ang mga tauhan ng VDH 

sa mga provider kapag nagsumite sila ng kanilang form ng layunin upang talakayin ang 

mga susunod na hakbang upang magpatala bilang provider ng bakuna para sa COVID-

19. 

Ang karagdagang impormasyon na partikular sa pagpapatala bilang provider ng bakuna 

sa Virginia ay matatagpuan dito at ang pangkalahatang impormasyon mula sa CDC ay 

matatagpuan dito. 

Paano ako higit na matututo tungkol sa mga bakuna at sa pagbibigay ng mga ito? 

Bumuo ang CDC ng ilang self-study na web module para sa mga provider ng 

pangangalagang pangkalusugan. Matatagpuan ang mga ito dito, at kabilang sa mga ito 

ang mga sumusunod: 

https://viis.vdh.virginia.gov/VIIS/portalInfoManager.do
https://viis.vdh.virginia.gov/VIIS/portalInfoManager.do
https://apps.vdh.virginia.gov/VERIP/Home.aspx
https://www.vdh.virginia.gov/covid-19-vaccine/healthcare-professionals/#penroll
https://www.cdc.gov/vaccines/covid-19/vaccination-provider-support.html
https://www.cdc.gov/vaccines/ed/courses.html


• Pagsasanay sa Bakuna para sa COVID-19: Pangkalahatang-ideya ng Mga Pinakamabuting 

Gawi sa Pagpapabakuna para sa Mga Provider ng Pangangalagang Pangkalusugan (15 

minuto) 

• Bakuna para sa COVID-19 ng Moderna: Ano ang Dapat Malaman ng Mga Propesyonal sa 

Pangangalagang Pangkalusugan (30 minuto) 

• Bakuna para sa COVID-19 ng Pfizer-BioNTech: Ano ang Dapat Malaman ng Mga 

Propesyonal sa Pangangalagang Pangkalusugan (30 minuto) 

Kabilang sa bawat isa sa mga kursong ito ang mga kredito sa patuloy na edukasyong 

medikal (continuing medical education, CME). 

Kabilang sa mga karagdagang mapagkukunan ang "Mga Isinasaalang-alang sa 

Paggamot para sa Pagpapabakuna para sa COVID-19" sa website ng CDC at homepage 

ng CDC na "Pagpapabakuna para sa COVID-19". 

Ano ang dapat kong sabihin sa aking mga pasyente tungkol sa v-safe? 

Ang v-safe ay isang tool sa smartphone na gumagamit ng text messaging at web survey 

upang magbigay ng naka-personalize na pagsusuri sa kalusugan pagkatapos 

makatanggap ang mga pasyente ng pagpapabakuna para sa COVID-19. Sa 

pamamagitan ng v-safe, maaaring mabilis na sabihin ng mga pasyente sa CDC kung 

mayroon silang anumang side effect pagkatapos makuha ang bakuna para sa COVID-

19. Depende sa kanilang mga sagot, maaaring may isang tao mula sa CDC na tatawag 

sa kanila para suriin ang kanilang kalagayan. Ipapaalala ng v-safe sa mga pasyente na 

kunin ang pangalawang dosis ng bakuna para sa COVID-19 kung kailangan nila ito. 

Hinihiling sa mga tagapagbigay ng bakuna na irekomenda ang paggamit ng v-safe sa 

lahat ng mga tatanggap ng bakuna para sa COVID-19. 

Makikita ang mga sheet ng impormasyon at poster ng v-safe sa aming website. 

Interesado akong magpatala sa isang klinikal na pagsubok. Paano ko malalaman ang higit pa 

tungkol dito? 

Nagbibigay ang COVID-19 Prevention Network ng impormasyon sa pagpapatala para sa mga 

klinikal na pagsubok. Mangyaring mag-click dito para sa higit pang impormasyon. Binuo ang 

COVID-19 Prevention Network (CoVPN) ng National Institute of Allergy and Infectious Diseases 

(NIAID) at ng U.S. National Institutes of Health. 

Pagpapabakuna: Mga Pasilidad para sa Pangmatagalang Pangangalaga 

https://www.cdc.gov/vaccines/covid-19/clinical-considerations/index.html
https://www.cdc.gov/vaccines/covid-19/clinical-considerations/index.html
https://www.cdc.gov/vaccines/covid-19/index.html
http://www.vdh.virginia.gov/covid-19-vaccine
https://www.coronaviruspreventionnetwork.org/


Saan ko makikita ang patnubay sa kung paano suriin ang mga residente ng mga pasilidad para 

sa pangmatagalang pangangalaga na maaaring mayroong mga sintomas pagkatapos ng 

pagpapabakuna? 

Nagbibigay ang CDC ng gabay sa mga isinasaalang-alang pagkatapos ng pagpapabakuna para 

sa mga residente. Ipinapakita ng data hanggang sa ngayon na ang karamihan ng mga 

palatandaan at sintomas sa buong katawan pagkatapos ng pagpapabakuna ay banayad 

hanggang katamtaman ang kalubhaan, nangyayari sa loob ng unang tatlong araw ng 

pagbabakuna (ang araw ng pagbabakuna at ang kasunod na dalawang araw, kung saan ang 

karamihan ay nangyayari sa araw matapos ang pagbabakuna), gumagaling sa loob ng 1-2 araw 

ng pagbabakuna, at mas madalas at mas malubha pagkatapos ng ikalawang dosis at sa mga 

mas bata kumpara sa mas matatanda (>55 taong gulang). Ang ubo, kakapusan ng hininga, 

tumutulong sipon, masakit na lalamunan, o pagkawala ng panlasa o pang-amoy ay hindi 

alinsunod sa mga sintomas pagkatapos ng pagpapabakuna, at sa halip ay maaaring sintomas ng 

SARS-CoV-2 o iba pang impeksiyon. 

Maaari bang mabakunahan sa pamamagitan ng CDC Pharmacy Partnership Program ang mga 

empleyadong hindi nagtatrabaho sa pangangalagang pangkalusugan na nasa pasilidad para sa 

pangmatagalang pangangalaga? 

Oo. Ayon sa CDC, ang mga tauhan sa pangangalagang pangkalusugan (healthcare personnnel, 

HCP) ay tumutukoy sa lahat ng binabayaran at hindi binabayarang tao na naglilingkod sa mga 

lugar para sa pangangalagang pangkalusugan na posibleng magkaroon ng direkta o di-

direktang pagkalantad sa mga pasyente o nakahahawang materyales, kabilang ang mga galing 

sa katawan (hal., dugo, tisyu, at mga partikular na likido ng katawan); mga kontaminadong 

medikal na suplay, device, at kagamitan; kontaminadong patungan o hawakan sa kapaligiran 

ibabaw; o kontaminadong hangin. Maaaring kabilang sa mga HCP, ngunit hindi limitado sa mga 

ito, ang mga tauhan sa pang-emergency na medikal na serbisyo, nurse, nursing assistant, 

doktor, technician, therapist, phlebotomist, pharmacist, mag-aaral at trainee, kontraktuwal na 

tauhang hindi kinuha sa trabaho ng pasilidad ng pangangalagang pangkalusugan, at mga tao 

(hal., mga nagtatrabaho sa tanggapan, pagkain/diyeta, mga serbisyo sa kapaligiran, paglalaba, 

seguridad, maintenance, pamamahala sa engineering at mga pasilidad, administratibo, 

pagsingil, at boluntaryong tauhan) na walang direktang kaugnayan sa pangangalaga sa 

pasyente ngunit posibleng nalalantad sa mga nakakahawang ahente na maaaring maihawa sa 

mga HCP at pasyente. Nasa pagpapasiya ng mga pasilidad kung sino ang gusto nilang 

mabakunahan mula sa kanilang pasilidad. Gayunpaman, ang lahat ng tauhan ng LTCF (hal., mga 

empleyado, kontratista, panlabas na manggagawa sa hospisyo, atbp.) na dapat bakunahan ay 

DAPAT isama sa kabuuang bilang ng empleyado na ibibigay ng pasilidad sa CVS o Walgreens, at 

dapat silang isama sa proseso ng pagrerehistro. Ito ay upang matiyak na dadating ang team ng 

botika sa pasilidad nang may sapat na dosis ng bakuna para bakunahan ang lahat ng mga 

taong dapat bakunahan.  

https://www.cdc.gov/coronavirus/2019-ncov/hcp/post-vaccine-considerations-residents.html
https://www.cdc.gov/coronavirus/2019-ncov/hcp/post-vaccine-considerations-residents.html


Maaari bang makuha ng mga indibidwal na may kasalukuyang aktibong impeksiyon ng COVID-

19 ang bakuna? 

Hindi. Dapat ipagpaliban ang pagpapabakuna ng mga taong may kilalang kasalukuyang 

impeksiyon ng COVID-19 hanggang sa gumaling siya mula sa acute na karamdaman (kung 

nagkaroon ng sintomas ang tao) at natugunan niya ang pamantayan para itigil ang kanyang 

pagbubukod. Matatagpuan dito ang higit pang impormasyon. 

Kailangan ba ng form ng pahintulot para tumanggap ng bakuna para sa COVID-19? 

Sa pederal na antas ay walang mga utos na nangangailangan ng form ng pahintulot. 

Kinakailangan ang pagbigay ng mga fact sheet para sa lahat ng tumatanggap ng bakuna. 

Inirerekomenda ng CDC na kumuha ng pahintulot/pagpayag sa pagpapabakuna mula sa 

residente (o medikal na proxy) para sa mga nasa loob ng mga tinitirhang pasilidad. Nagbibigay 

ang CVS at Walgreens ng mga Form ng Pahintulot upang mapadali ang prosesong ito, ngunit 

tatanggap din ng pasalitang pahintulot o pahintulot na ibinigay sa iba pang anyo. 

Inirerekomendang makipagtulungan ang mga LTCF na nakikilahok sa programa sa CVS o 

Walgreens para sa pagsisikap na ito. 

Aling bakuna ang ipamamahagi sa mga LTCF sa pamamagitan ng CDC Pharmacy Partnership 

Program? 

Sa simula ay magbibigay ang CVS at Walgreens ng bakuna ng Pfizer-BioNTech sa mga LTCF sa 

Virginia. Maaaring isa itong pagbabago mula sa mga nakaraang komunikasyon. Ang desisyong 

magbahagi ng bakuna ng Pfizer-BioNTech ay batay sa mga rekomendasyon ng CDC ACIP na 

sumuporta sa paggamit ng bakuna ng Pfizer-BionTech para sa populasyong ito, sa kakayahan 

ng mga botika na mapanatili ang cold-chain storage, at sa dami ng bakuna ng Pfizer-Biochine 

na itinalaga sa Virginia. 

Paano ko haharapin ang pag-aalangan ng mga tauhan at residente sa aking pasilidad sa 

pagpapabakuna para sa COVID-19? 

Naglabas ang CDC ng ilang materyal na magagamit mo upang tugunan ang pag-aalangan na 

magpabakuna sa iyong pasilidad. Mangyaring hanapin ang materyal dito. Malaki ang epekto ng 

pagkilala sa kanilang takot at pagiging malinaw tungkol sa proseso kapag tinutugunan ang mga 

paksang tulad nito.  

Dapat bang dahan-dahanin ng mga pasilidad ang pagpapabakuna ng mga tauhan? 

Ang pag-aalala tungkol sa pagkakaroon ng mga sintomas ng COVID-19 pagkatapos ng 

pagpapabakuna, na magiging sanhi ng kanilang pagliban sa trabaho, ay naging dahilan para 

isaalang-alang ng ilang estado at provider na iba-ibahin ang panahon ng pagpapabakuna ng 

mga tauhan. Sa pagsubok ng Pfizer-BioNTech, ipinakita na humigit-kumulang kalahati ng mga 

taong nakakakuha ng bakuna angnakakaranas ng pagkapagod o sakit ng ulo, ngunit ito ay 

itinuturing bilang may banayad o katamtamang kalubhaan sa karamihan, na hindi dapat 

https://www.cdc.gov/coronavirus/2019-ncov/hcp/disposition-in-home-patients.html

maglimita sa kanilang kakayahang magtrabaho. Gayunpaman, maaaring sapat na malubha ang 

pakiramdam ng ilang tauhan para hindi sila makapagtrabaho. Ang pagbibigay ng bakuna sa 

iba't ibang panahon sa mga tauhan ay maaaring magdulot ng pagkaantala sa pagbabakuna ng 

iyong mga tauhan at maaaring hindi magamit ng iba ang CDC Pharmacy Partnership Program. 

Ito ay dapat timbangin kumpara sa pag-aalala tungkol sa kakulangan ng mga tauhan. Dapat 

magplano ang mga provider para sa pagliban ng ilang tauhan 1-2 araw pagkatapos 

magpabakuna. Dapat suriin ng mga provider ang gabay ng CDC sa mga isinasaalang-alang 

pagkatapos ng pagpapabakuna para sa mga nagtatrabaho sa pangangalagang pangkalusugan 

para sa higit pang impormasyon. Tinatalakay ng patnubay na ito kung kailan dapat hindi 

pagtrabahuhin ang mga empleyado batay sa mga palatandaan at sintomas pagkatapos ng 

pagpapabakuna at nagbibigay ito ng ilang ideya para sa pagbibigay ng bakuna sa iba't ibang 

panahon sa mga Tauhan. 

Inirerekomenda ng CDC na iba-ibahin ng mga pasilidad ng pangangalagang pangkalusugan 

ang pagpapabakuna para sa kanilang mga empleyado dahil sa mga potensyal na side effect ng 

bakuna. Aayusin ba ng CVS at Walgreens ang kanilang mga pagbisita para maiba-iba namin ang 

panahon ng pagpapabakuna ng aming mga empleyado? 

Sa kasamaang-palad, ang mga provider ng CVS at Walgreens ay maaari lamang magsagawa ng 

tatlong pagpapabakuna sa bawat pasilidad, batay sa kanilang nakakontratang relasyon sa CDC. 

Bukod pa rito, ang pagpaparami ng event para sa pagbabakuna para sa bawat pasilidad ay 

magdudulot ng malaking pagkaantala sa progreso ng kampanya sa pagbabakuna. Gayunpaman, 

para sa mga entidad na may mga SNF at ALF sa parehong campus, magkakaroon ng anim na 

pagbisita sa pangkalahatan, na nagbibigay ng higit na pleksibilidad sa pagbibigay ng bakuna sa 

mga tauhan sa iba't ibang panahon. Panghuli, magkakaroon ng iba pang pagkakataon para 

makatanggap ang mga tauhan ng bakuna sa malapit na hinaharap (hal., sa pamamagitan ng 

kanilang provider ng pangunahing pangangalaga o sa isang lokal na botika). 

Paano kung ang isang tauhan o residente ay nasa site para sa isang klinika ng bakuna at 

natanggap niya ang unang dosis ng bakuna para sa COVID-19, ngunit hindi siya nakapunta sa 

klinika para sa ikalawang dosis? Paano niya matatapos ang serye ng bakuna? 

Pagkatapos ng unang bahagi ng pagpapabakuna, maaaring piliin ng pasilidad na 

patuloy na makipagtulungan sa botikang nagbigay ng kanilang unang klinika sa site 

para sa mga karagdagang dosis o maaari silang pumili ng provider na botika na nais 

nila. Ang bawat taong kumukuha ng bakuna para sa COVID-19 ay makakatanggap ng 

record card ng bakuna para matiyak na matatanggap niya ang tamang bakuna para sa 

ikalawang dosis. 

Ang mga taong tumanggap ng unang dosis ng bakuna para sa COVID-19 sa isang LTCF 

ngunit wala sa site upang matanggap ang pangalawang dosis ay maaaring dalhin ang 

kaniyang record card ng bakuna sa ibang provider sa kaniyang lugar upang 

makumpleto ang serye ng bakuna. Sa simula, kapag mas unti pa ang mga provider na 

https://www.cdc.gov/coronavirus/2019-ncov/hcp/post-vaccine-considerations-healthcare-personnel.html

nagbibigay ng bakuna, maaaring kailangan nito ang koordinasyon sa lokal na 

departamento ng kalusugan. Mahalaga na ibigay ang parehong bakuna ang para sa 

ikalawang dosis (hal., Pfizer-BioNTech o Moderna). 

Magdadala ba ang CVS at Walgreens ng mga Epipen, atbp. para sa mga LTC na klinika? Ano ang 

responsibilidad ng pasilidad sa pamamahala ng potensyal na malubhang allergic na reaksyon? 

Oo, sasanayin ang mga team sa pagpapabakuna ng CVS at Walgreens para pamahalaan ang 

mga emergency at magdadala sila ng mga suplay tulad ng mga epinephrine autoinjector sa site 

para gamitin kung kailangan ito. 

Kung maraming pasilidad sa parehong kampus (tulad ng isang SNF at ALF), babakunahan ba ng 

CVS o Walgreens ang parehong campus sa isang pagbisita? 

Karaniwan ay hindi. Dahil naglaan sa Virginia ng sapat lamang na dosis ng bakuna 

upang simulan ang Bahagi A (nursing home) ng CDC Pharmacy Partnership Program 

para sa mga LTCF, babakunahan lamang ng CVS at Walgreens ang mga nursing 

home/skilled nursing facility (SNF) sa panahong ito. Kapag may sapat nang nakalaang 

bakuna ang Virginia upang simulan ang Bahagi B (pasilidad para sa tinutulungang 

pamumuhay), magkakaroon ng higit pang pleksibilidad sa pag-iiskedyul. 

Update (1/4/2021): Sinimulan na ng Virginia ang Bahagi B ng programa, na magsisimula 

sa Enero 11. Binigyan na ng pahintulot ang CVS at Walgreens na simulan ang pag-

iiskedyul ng mga event sa pagpapabakuna para sa ALF at Iba pang pasilidad na naka-

enroll sa programa. Sa hinaharap, magkakaroon ang CVS at Walgreens ng pleksibilidad 

na mag-iskedyul ng mga SNF at ALF sa parehong campus sa parehong araw. 

Kapag nagsimula ang mga LTCF na bakunahan ang kanilang mga tauhan at residente, maaari na 

ba kaming maging mas maluwag pagdating sa mga kinakailangan sa pagsusuri ng CMS? 

Hindi. Para sa ngayon, hindi pa binabago ng CMS ang kanilang mga kinakailangan sa pagsusuri 

para sa mga LTCF. Kailangang maunawaan pa ng mga eksperto ang higit pa tungkol sa 

proteksyon na ibinibigay ng mga bakuna para sa COVID-19 bago magpasyang baguhin ang 

mga rekomendasyon sa mga hakbang na dapat gawin ng lahat upang pabagalin ang pagkalat 

ng virus na nagdudulot ng COVID-19. Ang mga positibong pagsusuri sa virus (nucleic acid o 

antigen) para sa SARS-CoV-2, kung ginawa ito, ay hindi dapat iugnay sa bakuna para sa COVID-

19, dahil hindi naiimpluwensiyahan ng pagpapabakuna ang mga resulta ng mga pagsusuring 

ito. Sa malapit na hinaharap, malamang ay magbabago ang mga rekomendasyong ito habang 

nagsisimula sa pagkumpleto ang mga LTCF sa pagpapabakuna ng kanilang mga tauhan at 

residente, ngunit hindi makakapagbigay ang VDH ng isang tiyak na timeframe. 

Susuriin ba ang mga pharmacist mula sa CVS at Walgreens bago sila dumating sa mga LTCF? 



Oo, susuriin ang mga pharmacist mula sa CVS at Walgreens nang kahit isang beses man lamang 

sa isang linggo o ayon sa mga kinakailangan ng CMS para sa pagsusuri ng mga tauhan. 

Makikipagtulungan ang mga botika sa mga indibidwal na LTCF para sa mga plano sa pagsusuri 

kung ang pasilidad ay mayroong mas mahigpit na mga kinakailangan sa pagsusuri. 

Babakunahan ba ng mga botika ang mga residente na may mga pag-iingat sa pakikisalamuha 

(contact precaution)? 

Oo, magsusuot ang mga pharmacist ng buong PPE kapag pumapasok sa kuwarto ng mga 

residente nang may mga pag-iingat sa pakikisalamuha. Inaasahang ang mga botika at pasilidad 

ay magtutulungan at magpaplano nang maaga tungkol sa mga lohistika ng pagpapabakuna. 

Ang bakuna ng Pfizer-BioNTech na ginagamit ng mga pederal na partner na botika ay maaari 

lamang ilabas nang 6 na oras. Kailangang tukuyin ng mga pasilidad at botika ang pinakamainam 

na paraan para mabakunahan ang lahat ng tauhan at residente sa limitadong panahon. 

Kung natanggap ng isang empleyado ang kaniyang unang dosis ng bakuna sa ikatlong klinika 

sa LTCF, kailangan ba niyang magkaroon ng utos ng doktor para sa ikalawang dosis dahil hindi 

ito ibibigay bilang bahagi ng CDC Pharmacy Partnership Program? 

Kung natanggap ng isang empleyado ang isang dosis lamang ng bakuna bilang bahagi ng 

tatlong pagbisita sa pasilidad mula sa CVS o Walgreens, kakailanganing kunin ng empleyado 

ang kaniyang pangalawang dosis mula sa ibang provider ng bakuna para sa COVID-19. 

Nakikipagtulungan ang VDH sa mga botika at provider ng pangangalagang pangkalusugan 

upang ma-enroll sa Virginia COVID-19 Vaccine Campaign bilang mga provider ng bakuna. 

Habang nakakatanggap ng bakuna ang mas maraming provider, idadagdag ang impormasyon 

sa programang VaccineFinder. Kailangan lamang maghanap ng mga empleyado ng kalapit na 

provider at pumunta para makuha ang kanilang ikalawang dosis. Ang lahat ng nabakunahan ay 

makakatanggap ng Card sa Bakuna na nagpapaliwanag kung aling bakuna ang natanggap nila, 

at mga tagubilin sa pagtanggap ng kanilang ikalawang dosis. Dagdag pa rito, ang lahat ng 

bakuna para sa COVID-19 ay kailangang ilagay sa isa sa mga sistema ng talaan na konektado sa 

Virginia Immunization Information System (VIIS). Bilang bahagi ng proseso ng pagrerehistro ng 

provider, ang lahat ng provider ng bakuna para sa COVID-19 ay dapat nakarehistro sa VIIS, at 

magbibigay-daan ito sa kanila na tingnan ang rekord sa pagpapabakuna sa COVID-19 ng 

sinumang pasyente, saanman nila natanggap ang kanilang unang dosis. 

Kung nakarehistro ang isang LTCF bilang kalahok sa CDC Pharmacy Partnership Program, maaari 

din ba itong magpatala bilang provider ng bakuna para sa COVID-19 sa VDH at makatanggap 

ng bakuna ng Moderna upang bakunahan ang mga tauhan/residente? 

Karaniwan ay hindi. Lalo na sa simula. Nagtatrabaho ang Virginia Incident Command Team 

upang matiyak ang pantay-pantay na paglalaan ng bakuna para sa COVID-19 sa buong 

Commonwealth para matiyak na matatanggap ng lahat ng tao sa Yugto 1a ang kanilang bakuna 

sa lalong madaling panahon. Ang paglalaan ng bakuna sa isang LTCF na mayroon nang 

paglalaanan ng bakuna bilang bahagi ng CDC Pharmacy Partnership Program ay pipigil sa 

https://www.cdc.gov/vaccines/covid-19/reporting/vaccinefinder.html


paglalaan ng bakuna sa ibang lugar kung saan kailangan ito. Gayunpaman, maaaring may mga 

pagbubukod batay sa kaso kung kailan makabuluhang magbigay ng mga espesyal na paglalaan 

sa ilang pasilidad. Ang pagpapatala bilang provider ng bakuna para sa COVID-19 sa VDH ay 

mabigat na responsibilidad para sa isang LTCF dahil kailangan nitong tumanggap, mag-store, 

magbigay, at mag-ulat ng lahat ng ibinigay na dosis sa VIIS. 

Kailan magsisimulang magsagawa ng mga klinika ng bakuna ang mga LTCF? 

Naglalaan ang CDC Pharmacy Partnership Program for Long-Term Care ng tatlong 

pagbisita sa bawat pasilidad. Nagsimula ang CVS at Walgreens sa pag-iskedyul ng mga 

pagbisitang ito sa pamamagitan ng pagtawag sa mga pasilidad noong Disyembre 14. 

Magsisimula ang mga botika sa pagbabakuna sa mga LTCF ng Virginia sa Disyembre 28. 

Update (1/4/2021): Sinimulan na ng Virginia ang Bahagi B ng programa, na magsisimula 

sa Enero 11. Binigyan na ng pahintulot ang CVS at Walgreens na simulan ang pag-

iiskedyul ng mga event sa pagpapabakuna para sa ALF at Iba pang pasilidad na naka-

enroll sa programa. Sa hinaharap, magkakaroon ang CVS at Walgreens ng pleksibilidad 

na mag-iskedyul ng mga SNF at ALF sa parehong campus sa parehong araw. 

Paano isasagawa ng CVS at Walgreens ang kanilang mga event sa pagpapabakuna sa mga 

LTCF? Pupunta ba sila sa bawat kuwarto? Paano nila tinitiyak ang pagkontrol sa impeksiyon? 

Paano naman ang pagsusubaybay para sa side effect? 

Makikipagtulungan nang direkta ang CVS at Walgreens sa bawat LTCF upang matukoy 

ang pinakamahusay na paraan upang bakunahan ang mga residente at mga tauhan. 

Dapat ipagpaliban ang pagpapabakuna ng mga taong may kilalang kasalukuyang 

impeksiyon ng SARS-CoV-2 hanggang sa gumaling siya mula sa acute na karamdaman 

(kung nagkaroon ng sintomas ang tao) at natugunan ang pamantayan para itigil nila 

ang pagbubukod. Matatagpuan dito ang higit pang impormasyon. 

Susuriin ang mga tauhan ng CVS at Walgreens kada linggo upang malaman kung 

mayroon silang impeksiyon ng COVID-19. Magdadala rin sila ng kanilang sariling PPE, at 

susunod sila sa mga protokol na idinisenyo upang maiwasan ang pagkalat ng COVID-19 

sa oras ng kanilang mga pagbisita. Kung mayroon kang anumang partikular na 

alalahanin sa pagkontrol ng impeksiyon, inirerekomendang makipag-ugnayan ka sa 

team ng pagpapabakuna bago sila dumating.  

Nagbibigay ang CDC ng gabay sa mga isinasaalang-alang pagkatapos ng 

pagpapabakuna para sa mga residente. Ipinapakita ng data hanggang sa ngayon na ang 

karamihan ng mga palatandaan at sintomas sa buong katawan pagkatapos ng 

pagpapabakuna ay banayad hanggang katamtaman ang kalubhaan, nangyayari sa loob 

ng unang tatlong araw ng pagbabakuna (ang araw ng pagbabakuna at ang kasunod na 

dalawang araw, kung saan ang karamihan ay nangyayari sa araw matapos ang 

pagbabakuna), gumagaling sa loob ng 1-2 araw ng pagbabakuna, at mas madalas at 

mas malubha pagkatapos ng ikalawang dosis at sa mga mas bata kumpara sa mas 

matatanda (>55 taong gulang). Ang ubo, kakapusan ng hininga, tumutulong sipon, 

masakit na lalamunan, o pagkawala ng panlasa o pang-amoy ay hindi alinsunod sa mga 

sintomas pagkatapos ng pagpapabakuna, at sa halip ay maaaring sintomas ng SARS-

CoV-2 o iba pang impeksiyon. 

Sinanay ang mga tauhan ng CVS at Walgreens upang pamahalaan ang mga agarang 

anaphylactic reaction, ngunit inirerekomenda rin na subaybayan ng mga tauhan ng LTCF 

ang mga residente para sa iba pang masamang reaksyon na maaaring lumabas sa ibang 

panahon. 

Maaari bang masama sa unang grupo ng pagpapabakuna ang mga indibidwal na sinuri bilang 

positibo para sa COVID-19 dati? 

Oo. Dapat ipagpaliban ang pagpapabakuna ng mga taong may kilalang kasalukuyang 

impeksiyon ng SARS-CoV-2 hanggang sa gumaling siya mula sa acute na karamdaman (kung 

nagkaroon ng sintomas ang tao) at natugunan ang pamantayan para itigil nila ang pagbubukod. 

Bagama't walang inirerekomendang pinakamaikling oras sa pagitan ng impeksiyon at 

pagbabakuna, ipinapahiwatig ng kasalukuyang ebidensya na ang muling pagkakaroon ng 

impeksiyon ay hindi pangkaraniwan sa loob ng 90 araw pagkatapos ng unang impeksiyon. Kaya, 

ang mga taong may dokumentadong acute na impeksiyon ng SARS-CoV-2 sa nakaraang 90 

araw ay maaaring maghintay na kunin ang bakuna hanggang sa katapusan ng panahong ito, 

kung nais nila. Matatagpuan dito ang karagdagang impormasyon.  

Saan ako makakakita ng karagdagang impormasyon tungkol sa CDC Pharmacy Partnership 

Program? 

Ang CDC website ay may pangkalahatang impormasyon tungkol sa CDC Pharmacy Partnership 

Program. Gumawa rin ang CDC ng isang LTCF Toolkit na nagbibigay ng impormasyon upang 

tulungang ihanda ang mga tauhan at residente para sa bakuna, kaligtasan ng bakuna at 

pagsubaybay dito, mga madalas itanong, at mga karagdagang mapagkukunan/flyer. Ang 

karagdagang impormasyon at mga mapagkukunan, kabilang ang mga form ng pahintulot mula 

sa CVS at Walgreens, ay matatagpuan sa website sa Pagpapabakuna para sa COVID-19 ng VDH. 

Kabilang sa Yugto 1a ng Bakuna para sa COVID-19 ang mga tauhan at residente ng LAHAT ng 

pasilidad para sa pangmatagalang pangangalaga. Bakit mga Skilled Nursing Facility lamang ang 

binabakunahan sa Virginia sa ilalim ng CDC Pharmacy Partnership for Long-term Care (LTC) 

Program? 

Ang CDC Pharmacy Partnership for Long-Term Care (LTC) Program ay karagdagang 

nahahati sa Bahagi A at Bahagi B.  Kabilang sa Bahagi A ang lahat ng Pasilidad ng 

Bihasang Pangangalaga (Skilled Nursing Facility), samantalang kasama sa Part B ang 

lahat ng pasilidad sa Tinutulungang Pamumuhay at Ibang pasilidad na naka-enroll sa 

programa.  Sinisimulan ng bawat estado ang Bahagi A at Bahagi B batay sa mga 

paglalaan ng bakunang makukuha mula sa CDC. Noong Disyembre 14, 2020, mayroong 

sapat na dosis ng bakuna ang Virginia para simulan ang Bahagi A ng programang ito, na 

nagbigay-daan para mangyari ang mga event ng pagpapabakuna sa mga Pasilidad ng 

Bihasang Pangangalaga sa Virginia simula Disyembre 28, 2020. Ang Bahagi A at Bahagi 

B ay parehong bahagi ng Yugto 1a. Magtatagal nang ilang linggo upang makumpleto 

ang Yugto 1a. 

Update (01/04/2021): Sinimulan ng Virginia ang Bahagi B ng CDC Pharmacy Partnership 

for Long-Term Care Program. Maaaring magsimula ang CVS at Walgreens na 

magsagawa ng mga klinika ng bakuna sa pasilidad ng Tinutulungang Pamumuha at 

ibang pasilidad nang kasing-aga ng Enero 11, 2021. Ang Bahagi A at Bahagi B ay 

parehong bahagi ng Yugto 1a. Magtatagal nang ilang linggo upang makumpleto ang 

Yugto 1a. 

Bakit hindi naka-enroll ang aking pasilidad (na kasama sa yugto 1a ng plano ng pagbabakuna) 

sa CDC Pharmacy Partnership for LTC program? Ibig bang sabihin nito ay hindi kami 

makakatanggap ng bakuna? 

Ang Bahagi B ng Pederal na LTCF Pharmacy Partnership program ay naglalaan para sa 

pagpapabakuna sa mga pasilidad ng tinutulungang pamumuhay (assisted living facility o ALF) at 

mga pasilidad kabilang ang Mga Komunidad ng Pagretiro na May Patuloy na Pangangalaga 

(Continuing Care Retirement Communities, CCRC), tahanan para sa personal na pangangalaga, 

pangangalaga sa tahanan, tahanan para sa pangangalaga sa nakatatanda (adult family home), 

foster na tahanan para sa nakatatanda (adult foster home), mga kapansanan sa pag-iisip o pag-

unlad (IDD), HUD 202, at mga tahanan ng Beterano. Nagkaroon ang mga pasilidad na ito ng 

pagkakataong mag-sign up para sa pederal na programa sa botika hanggang Nobyembre 6. 

Kung hindi sariling nag-enroll ang pasilidad bago lumipas ang Nobyembre 6, 2020, hindi ito 

nangangahulugan na ang pasilidad ay hindi makakatanggap ng bakuna. Ito ay 

nangangahulugan lamang na ang pasilidad ay hindi mababakunahan sa pamamagitan ng 

pederal na programa sa pakikipagsosyo sa botika. Kung ang pasilidad ay may kaakibat na 

botika, maaaring magpa-enroll ang botika bilang tagapagbigay ng bakuna para sa COVID-19 at 

makakatanggap ito ng bakuna sa pamamagitan ng paglaan ng estado. Makakahanap ng higit 

pang impormasyon dito. Ang mga pasilidad ay maaari ding makipagtulungan sa kanilang lokal 

na departamento ng kalusugan upang makatanggap ng bakuna para sa COVID-19. 

Pagpapabakuna: Trangkaso vs. COVID-19 

Bakit napakahalaga ng bakuna sa trangkaso ngayong taon? 

https://www.vdh.virginia.gov/covid-19-vaccine/healthcare-professionals/#penroll


Mahalagang makakuha ng bakuna para sa trangkaso ngayong taon para matiyak na hindi ka 

magkakakatrangkaso kapag puno na ang mga opisina ng doktor at ospital ng mga pasyente na 

may COVID-19. Sa pamamagitan ng pagkuha ng bakuna para sa trangkaso, makakatulong kang 

panatilihing malusog ang iyong sarili at binibigyan mo ng oras ang mga nagtatrabaho sa 

pangangalagang pangkalusugan na tumuon sa COVID-19. Posibleng magkaroon ng trangkaso 

at COVID-19 nang sabay. 

Saan ako makakakuha ng bakuna para sa trangkaso? 

Maaari kang makakuha ng bakuna para sa trangkaso mula sa iyong provider ng 

pangangalagang pangkalusugan o halos sa anumang botika. Ang ilang pampublikong provider 

ay nag-aalok ng bakuna para sa trangkaso nang libre. Bisitahin ang website ng VDH upang 

malaman kung saan mo maaaring makuha ang iyong bakuna para sa trangkaso.  

Wala akong insurance para sa sarili ko o sa aking mga anak. Paano kami makakakuha ng bakuna 

para sa trangkaso? 

Maraming pampublikong provider na nag-aalok ng mga bakuna sa trangkaso para sa 

matatanda at mga bata sa mga lugar kung saan kulang ang serbisyo. Sumangguni sa website ng 

VDH para sa higit pang impormasyon. 

Ano ang pagkakaiba sa pagitan ng bakuna para sa trangkaso at ng bakuna para sa COVID-19? 

Ang pagkuha ng bakuna para sa trangkaso ang pinakamabuting paraan upang 

protektahan ang iyong sarili mula sa trangkaso. Maaaring maging sanhi ng malubhang 

sakit ang trangkaso, lalo na sa mga nakatatanda at sanggol. Kahit na hindi pinipigilan ng 

bakuna ang COVID-19, isa itong bagay na maaari nating gawin lahat upang manatiling 

malusog ngayong taglamig. Available ang bakuna para sa trangkaso sa mga botika at 

tanggapan ng doktor at dapat itong kunin kada taon tuwing taglagas o taglamig. 

Ang bakuna para sa COVID-19 ay makakatulong pigilan ang pagkakaroon mo ng 

COVID-19. Nagsimulang dumating ang mga bakuna para sa COVID-19 sa Virginia 

noong Disyembre 2020, ngunit medyo magtatagal pa bago maging available ang mga 

ito sa publiko.  

Poprotektahan ba ako ng bakuna para sa trangkaso laban sa COVID? 

Hindi. Ang bawat isa sa mga sakit na ito ay dulot ng iba't ibang virus. Bagaman hindi ka 

poprotektahan mula sa COVID-19 ng bakuna para sa trangkaso, poprotektahan ka nito mula sa 

pagkakaroon ng sakit mula sa trangkaso. Ang trangkaso ay isang malubhang virus na 

nagdudulot ng pagkamatay taon-taon, lalo na sa mga nakatatanda at sanggol. Dapat kunin ng 

karamihan sa mga taong mas matanda sa anim na buwan ang bakuna sa trangkaso taun-taon. 

Ligtas bang kumuha ng bakuna para sa trangkaso kapag buntis ka? 

https://www.vdh.virginia.gov/immunization/
https://www.vdh.virginia.gov/immunization/
https://www.vdh.virginia.gov/immunization/


Oo! Ang pagiging buntis ay naglalagay sa iyo sa mas mataas na panganib para sa malubhang 

sakit na dulot ng trangkaso. Mapoprotektahan din ng bakuna para sa trangkaso ang sanggol 

dahil ang mga antibody ay ipinapasa sa bata bago ang panganganak. Kung ikaw ay buntis, 

ipaalam ito sa provider, para makatanggap ka ng isang inactivated na bakuna para sa trangkaso. 

Puwede ba akong makatanggap ng aking bakuna para sa trangkaso kung mayroon akong mga 

sintomas ng COVID-19? 

Kung sa tingin mo ay mayroon kang mga sintomas ng COVID-19, magpasuri sa lalong 

madaling panahon. Maaari mong suriin ang iyong mga sintomas online sa 

www.vdh.virginia.gov/COVIDcheck at alamin kung saan ka maaaring suriin. 

Kung mayroon kang mga sintomas ng COVID-19, maghintay ng 14 na araw mula sa 

pagtatapos ng iyong mga sintomas bago kumuha ng bakuna para sa trangkaso. 

Walang katibayan na mapanganib kumuha ng bakuna para sa trangkaso habang 

mayroon kang COVID-19, ngunit maaari mong ikalat ang coronavirus sa mga 

nagtatrabaho sa pangangalagang kalusugan at iba pang pasyente, kaya manatili sa 

tahanan hanggang wala ka nang sintomas nang 14 na araw. 

 

http://www.vdh.virginia.gov/covidcheck

